
DISHLOO XO'JALIGH
ENSPORTINI OSHIRISH
MASALALARI KO'RIB CHIQILDI

Prezident Shavkat Mirziyoyev meva-sabzavotchilik
va ozig-ovqgat tarmog‘ini rivojlantirish masalalari bo‘yicha

2023-yilda mamlakatimizda qishlog
xo0‘jaligi 4,1 foiz o‘sgan. Bu sohadagi
eksport qariyb 2 milliard dollarni tashkil
etgan. Lekin mavjud salohiyat bundan
ancha yugqori.

Shu bois, davlatimiz rahbari 18-yan-
var kuni eksport va sanoat masalalariga
bag‘ishlangan videoselektor yig‘ilishida
meva-sabzavotchilikka ~ doir  vazi-
falarni ham ko‘rsatib o‘tgan edi. Xusu-
san, O‘simliklar karantini va himoyasi
agentligiga yangi salohiyatli bozorlar
topish, eksportbop mahsulotlar ekilishini
tashkillashtirish bo‘yicha ham mas’uliyat
belgilandi.

Agentlik tomonidan o‘simliklarni
zararli unsurlardan himoya qilish,
fitosanitar toza mahsulotlar ye-
tishtirish, ozig-ovqat xavfsizligini
ta’minlash bo‘yicha tizimli ishlar
gilinmoqgda. Jumladan, hududlardagi
statsionar va mobil laboratoriyalar
orqali 1 million 40 ming gektar yer-
ning tuproq tahlili o‘tkazilib, mineral
o‘g‘itlarni qo‘llash me’yori ilmiy
asosda belgilab berildi. Sohada 7 ta
yangi axborot tizimi joriy qilinib, 40
ta yo‘nalish raqamlashtirildi.

Xalqaro tashkilotlar va moliya ins-
titutlarining 20 million dollarga yaqin
grant mablag‘lari jalb etilib, laborato-
riya va uskunalar yangilandi. Dala va

yig‘ilish o‘tkazdi.

bog‘larga kimyoviy ishlov berish, import
va eksport mahsulotlarini ekspertizadan
o‘tkazish izchil davom ettirilmoqda.

Bunday chora-tadbirlar  meva-
sabzavotlarimiz sifati va xavfsizligida
muhim omil bo‘lmogda. So‘nggi yil-
larda 80 ta davlatga qishlog xo‘jaligi
mahsulotlari eksporti uchun 620 ta fito-
sanitar ruxsatlar olindi, ular bilan elek-
tron ma’lumotlar almashinuvi yo‘lga
qo‘yildi. “GSP+” tizimi doirasida 200
ming gektar maydon xalgaro talablarga
moslashtirildi.

Yig‘ilishda joriy yilda amalga oshiri-
lishi lozim bo‘lgan vazifalar muhokama
qilindi.

Mutasaddilar ~ sohadagi ~ ishlar
ko‘lamini kengaytirib, bu yil qishlog
x0°jaligi mahsulotlari eksportini 3,5 mil-
liard dollarga yetkazish mumkinligini
aytdi.

Buning uchun, avvalo, meva-sabza-
votlar, poliz ekinlari, uzum va dukkakli
mahsulotlar yetishtirish ko‘paytiriladi.
Hududlarda yana 20 ta mobil labora-
toriya tashkil etilib, “uzagrolab.uz”
elektron platformasiga integratsiya
gilinadi. Pestitsidlar muomalasidagi
barcha jarayonlar raqamlashtirilib, si-
fatsiz pestitsidlarning yurtimizga olib
kelinishi va nogonuniy savdosiga bar-
ham beriladi.

6 mingta bog‘, 3 mingdan ziyod
tokzor va dala maydonlari, 344 ta qa-
doglash korxonasi xorijiy fitosanitariya
talablariga muvofiglashtiriladi. Yuqori
samarali entomofaglar olib kelinib,
zararkunanda hasharotlarga qarshi yangi
turdagi biologik kurash yo‘lga qo‘yiladi.

Xalgaro  hamkorlikni  kuchay-
tirish orqali eksport hajmlari nisbatan
gimmat  bozorlarga  yo‘naltiriladi.
Shuningdek, yana 8 ta davlatga fito-
sanitar ruxsat olinadi. Meva-sabza-
votchilikka ixtisoslashtirilgan xalgaro
ko‘rgazmalarda eksportchi korxonalari-
miz ishtiroki kengaytirilib, aniq buyurt-
malar shakllantiriladi. Farg‘ona, Samar-
gand va Toshkent xalgaro aeroportlari
hududida meva-sabzavot mahsulotlarini
eksport qilishga qaratilgan zamonaviy
infratuzilmalar tashkil etiladi.

Xorij tajribasi asosida o‘simliklar hi-
moyasi xodimlarining malakasi oshirila-
di. Xalqaro ekspertlarni jalb etgan holda
har bir mahsulotni yetishtirish, saglash,
gadoglash va yetkazib berish bo‘yicha
qo‘llanma ishlab chiqiladi.

Davlatimiz rahbari ozig-ovqat xavf-
sizligini ta’minlash, eksportbop mahsu-
lotlar yetishtirish bo‘yicha qo‘shimcha
topshiriglar berdi.

ELEKTRON SIGARETALARDAN
OAGHON VOI KEGHAMIL?

Dunyodagi eng gimmat boylik — salomatlik.
Uni asrash o‘z qo‘limizda.

Bugun dunyoda ommalashayotgan elektron sigaretalar chekish
epidemiyasidan O‘zbekiston ham chetda emas. Ushbu zararli odatga
o‘rganayotganlarning aksariyatini yoshlar tashkil etayotgani yanada

tashvishli.

Xushbo‘ylantiruvchi moddalar bo-
lalar, yoshlarning tamaki mahsulotla-
rini chekishga ishtiyoqini oshiradigan
asosiy sabablardan biridir. Chunki ular
nikotinli aerozol (tutun)ning yogimsiz
ta’mini yashiradi.

Tamaki sanoati aromatizatorlar sifatida
turli tabiiy va sun’iy vositalardan foydala-
nadi. Ulardan foydalanish aynan mazkur
mahsulotni unga ta’m va xushbo‘ylik ber-
ish yo‘li bilan faol va potensial kashanda-
lar ko‘zi oldida jozibali gilishga qaratil-
gan. Shirinliklar, sagich yoki ozig-ovgat
mahsulotlarini eslatadigan ta’'m beruvchi
moddalar elektron sigaretaning bemaza
ta’mini niqoblaydi, iste’'molchi sogligi
uchun foydali yoki unga quvvat beradi,
degan tasavvur hosil giladi.

— Elektron sigaretalar suyuglikni
aerozollar hosil bo‘lgunicha gizdiradi,
foydalanuvchi shu aerozoldan nafas
oladi. Elektron sigaretalar uchun ushbu
suyugliklar tarkibida nikotin (ammo

tamaki emas!) va boshqa qo‘shimchalar,
xushbo‘ylantiruvchi va odam sog‘lig‘i
uchun zaharli kimyoviy moddalar
bo‘ladi, — deydi Salomatlik va strate-
gik rivojlanish instituti mutaxassisi
Shuhrat Shukurov. — Elektron sigareta-
larda ishlatiladigan aromatizatorlarning
soni 7500 dan ortig. Ba’zi bozorlarda
16 mingga yaqin betakror ta’mni topsa
bo‘ladi, ularning aksariyati bolalarga
yogadi. Chunki xushbo‘ylantiruvchi
moddalar nikotinli aerozolning achchiq,
yogimsiz ta’'mi va hidini yashiradi, in-
sonning birinchi marta elektron sigare-
talarni tatib ko‘rish haqidagi garorida
hal qiluvchi rol o‘ynaydi. Aromatiza-
torlar elektron sigaretalardan foydala-
nishni yogimliroq giladigan sharoitlarni
ta’'minlaydi — aerozollar nafas olishni
yengillashtiradi va elektron sigareta
chekishning zararini sezdirmaydi.
Xalqaro amaliyotda aholi, ayniqsa,
yoshlar va ayollar sog‘lig‘ini muhofaza

gilish va elektron sigareta(veyp)lar
chekishni gisqartirish magsadida keskin
choralar keng qo‘llanilmoqda. Bunday
yondashuvni qo‘llayotgan mamlakatlar
soni ortmogda. Uzoqqa bormaylik, ya-
ginda Qozog‘iston parlamenti xorijdan
elektron sigareta(veyp)lar olib kirish,
ishlab chigarish va sotishni tagiglovchi
gonunni gabul gildi.

2022-yilda sayyoramiz bo‘yicha 20
milliondan ortiq saratonga chalingan
bemor va 10 millionga yaqin o‘lim
holatlari qayd etildi. Onkologik kasal-
liklardan o‘lim sabablari orasida o‘pka
saratoni yetakchilik qilgan — 18,7 foiz.
Bu dard 1,8 million kishining hayotiga
zomin bo‘ldi.

Ana shunday noxush holatlarning
oldini olish uchun Jahon sog‘ligni
saglash tashkiloti 2023-yil dekabr oyi-
da elektron sigareta iste’moli, reali-
zatsiyasi va targ‘ibotini nazorat qilish
hamda tartibga solish yuzasidan huku-
matlarga shoshilinch tavsiyalar berdi.

Shunday ekan, bugun oldimiz-
da bitta savol turibdi: biz elektron
sigaretalardan qachon voz kechamiz?

Risolat MADIYEVA,
“Yangi O‘zbekiston” muxbiri

Joriy yil Yoshlar va biznesni qo‘llab-quvvatlash
yili, deb e’lon qilinishi bu xayrli an’ananing uzviy
davomi hisoblanadi. Shu kunlarda “O‘zbekiston —
2030” strategiyasini “Yoshlar va biznesni qo‘llab-
quvvatlash yili”da amalga oshirishga oid davlat
dasturi to‘g‘risidagi Prezident farmoni loyihasi
jamoatchilik tomonidan qizg‘in muhokama qilin-
moqda.

Yoshlar har bir davlat va millatning kelajagi, er-
tangi kunimizning harakatlantiruvchi kuchi. Shu
bois, yoshlar masalasi davlatimiz siyosatining us-
tuvor yo‘nalishiga aylangan. Yurtimizda yoshlarning
huquq va manfaatini himoya gilish, jahon andazalari
darajasida ta’lim olishi va har tomonlama barkamol
ulg‘ayishi uchun zarur sharoit yaratishga alohida
e’tibor qaratilyapti. Bu boradagi ishlarni zamon tala-

Mamlakatimizda har bir yilga o‘ziga
xo0s nom berish, shu asosda dasturlar
ishlab chiqib, unda belgilangan
vazifalarni oz vaqtida bajarish orqali
xalqimiz turmush sharoitini yaxshilash,
yurtimiz taraqgiyotini yuksaltirishga
xizmat qiladigan ulkan bunyodkorlik
ishlarini bajarish ezgu taomilga aylandi.
O‘tgan yillarda bu borada katta tajriba
orttirildi va mazkur jarayon yildan-
yilga takomillashib kelmoqda.

MERITOKRATIVA, HALOLLIK
VA PROFESSIONALLIK

DAVLAT FUQAROLIK XIZMATINI
TASHKIL ETISHNING ASOSIY MEZONI

bi asosida tashkil etish bo‘yicha mustahkam huquqiy
baza yaratilgan va bu tizim takomillashtirilmoqda.
Xususan, ta’lim-tarbiya tizimida tub islohotlar
olib borilmogda. Ayni vaqtda ta’lim, jumladan, ijti-
moiy soha uchun xarajatlar miqdori davlat byudjeti
xarajatlari umumiy giymatining salmoqli gismini
tashkil etmoqda. Tabiiyki, har qanday davlat ham
bunday katta xarajatlarni ko‘tara olmaydi. Qancha-
lik og‘ir bo‘Imasin, yurtimizda buning uchun zarur
mablag‘ va resurslar izlab topilyapti. Davlatimiz
rahbari mazkur xarajatlarni xarajat emas, balki ke-
lajak uchun yo‘naltirilgan eng samarali sarmoya
hisoblab,
kuchaytirmoqda.

ta’lim rivojiga e’tiborni yildan-yilga

> Davomi 3-betda

BUGUNNING GAPI

Bugun biz bevosita va bilvosita g‘oyaviy-
mafkuraviy kurashlar zamonida yashayapmiz.
Demak, gap Vatan manfaati, emin-erkin millat,
yurt taqdiri hagida borganda, uning sha’ni, qadr-
gimmati, manfaati himoyasi, daxlsizligi faqat
davlat rahbari yoki biror mas’ul lavozimda
o‘tirgan kishininggina emas, balki shu makonni
Vatan deb tan olgan barchaning zimmasidagi

e muqgaddas burch, sharafli mas’uliyatdir. Shu
\ ’ bilan birga, vatanparvarlik yolg‘iz o‘z vataniga
mehr qo‘yishdangina iborat emas. Bu juda katta,

'i

Vatanparvarlik insonning oz ona yurti, oshyoniga muhabbati

va sadoqatini ifodalaydigan tushuncha, barcha kishilar, xalglar,
millatlar uchun umumiy bo‘lgan, asrlar davomida sayqallanib
kelgan umuminsoniy tuyg‘u, ma’naviy qadriyat. Tarixiy jihatdan
vatanparvarlik kishilarning o‘z vatani taqdiri bilan bog‘liq ijtimoiy
rivojlanish, xalqlarning o‘zi yashayotgan hudud daxIsizligi va
mustaqilligi yo‘lidagi kurashi jarayonida takomillashib kelgan his-
tuyg‘ular jamlanmasi hamdir. Bu vatanning o‘tmishi va hoziri bilan
faxrlanish, manfaatlarini himoya gilishda namoyon bo‘ladi.

ko‘lamdor tuyg‘u. U vatan bilan o‘zini yaxlit-
butun deb bilish, yaxshi-yomon kunida yarash,
asqatishni ham ifoda etadi.

Bir mulohaza qilib ko‘raylik: Vatan bilan bir
butun bo‘lish uchun bizga nima yetishmaydi?
Vatanning yaxshi-yomon kunida yelkadosh
bo‘lishimizga kim yoki nima xalal beradi? Har
ikki holatda ham javob bitta — o0‘zimiz. Faqat
0‘zimiz!

> Davomi 2-betda

Globallashuv sharoitida xalqaro savde-igtisodiy alogalarni rivojlantirish va jahon
mamlakatlarining o‘zaro integratsiyalashuvini kuchaytirish milliy taraqqiyotni ta’minlashning

dolzarb masalalaridan hisoblanadi.

BZ” Nuqtayi nazar

0"ZBEKISTONGA DAXLDOR VOOQEALAR
NIMA UGHUN DUNYODA

Jasurbek OTANIYOZOV,
iqtisodiyot fanlari doktori,
professor

Prezidentimiz Shavkat Mirziyoyev
davlat tashrifi bilan shu yilning
23-25-yanvar kunlari Xitoy Xalq
Respublikasida bo‘ldi. Mazkur tashrif
tafsilotlari, vogealar, unda olib borilgan
muzokaralar, dunyo siyosiy doiralari
vakillaridan tortib, oddiy odamlargacha
katta giziqish bilan kuzatib borildi.

Hech o‘ylab ko‘rganmisiz, nima uchun
bugungi O‘zbekistonga daxldor voqealar,
xususan, Prezidentimizning boshga davlat-
larga tashriflari dunyoning yetakchi nashr-
larida keng va tahliliy yoritib borilmoqda?
Uning har bir jihatini o‘z axborot manba-
siga birinchi joylashtirishga harakat qiladi?
Fikrimizcha, buning asosida O‘zbekistonning
faolligi, bugungi global o‘zgarishlar sharoi-
tida mamlakatimizda olib borilayotgan prag-
matik ichki va tashqi siyosat turibdi.

Navbatdagi tashrif ham ana shunday
boy dastur va amaliy harakatlarda ko‘zga
tashlandi. Tkki mamlakat aloqalari keng qir-
rali bo‘lib, energetika, transport-logistika,
sog‘ligni saglash, ta’lim, savdo, ijtimoiy
xavfsizlik masalalari ham shular sirasidan.

Amalga oshirilayotgan chora-tadbirlar
O‘zbekiston va Xitoy o‘rtasidagi ham-
korlik doirasidagi savdo-iqtisodiy alo-
qalarni chuqurlashtirishga ijobiy ta’sir
ko‘rsatmogda. Hamkorlikni rivojlantirishga
xizmat qilgan chora-tadbirlar jumlasiga in-
vestitsiyalarni rag‘batlantirish va himoya qi-
lishto‘g‘risidagi hamda daromaddan olinadi-
gan soliqlarning ikkiyoglama qo‘llanilishiga
yo‘l qo‘ymaslik to‘g‘risidagi bitimlar imzo-
langani, mamlakatlar o‘rtasidagi o‘zaro sav-
doda eng qulay davlat rejimi o‘rnatilgani
kabilarni kiritish mumkin.

“Bir makon, bir yo‘]” tashabbusi doirasida
O‘zbekiston va Xitoy o‘rtasida juda samarali
aloga yo‘lga qo‘yilganini alohida ta’kidlash
joiz. Bir gator davlatlararo, hukumatlararo,
idoralararo bitimlar sarmoyaviy hamkorlikni
rivojlantirish uchun zarur huqugiy asos yarat-
moqda. Sanoat kooperatsiyasi, infratuzilmani
modernizatsiya gilish, transport, farmat-
sevtika, telekommunikatsiya sohalarida,
qo‘shma yuqori texnologiyali sanoat parklari
tashkil etish loyihalari muvaffagiyatli amalga
oshirilmogda.

Mamlakatlarimiz hududlari va tadbirkor-
lari o‘rtasidagi to‘g‘ridan-to‘g‘ri aloqalar
ham muhim ahamiyat kasb etmogda. Yuqori
darajadagi ishonch va muhim sherikchilik-
ka asoslangan o‘zaro munosabatlar uzoq
o‘tmishga, ya’ni Buyuk ipak yo‘li davriga
borib tagaladi.

IQTISODIY ZANJIRNI QURISH
TASHABBUSI

Qadimiy Buyuk ipak yo‘lini qayta tik-
lash va rivojlantirish magsadida ishlab
chigilgan “Bir makon, bir yo‘l” doirasida
ko‘rilayotgan  choralar  savdo-igtisodiy
alogalar ko‘lamini kengaytirishda muhim
ahamiyat kasb etmogda. Chunki Marka-
ziy Osiyo, Yevropa va Afrika mintagasida
joylashgan 70 dan ortig mamlakatni o‘zaro
bog‘lovchi mavjud iqtisodiy yo‘laklarni
yanada takomillashtirish, yangi transport
hamda savdo yo‘llarini yaratishni ko‘zlagan
bu tashabbus O‘zbekistonning magsadlariga
to‘la mos keladi.

Darhagiqat, globallashuv  sharoitida
xalqaro savdo-iqtisodiy alogalarni rivoj-
lantirish va jahon mamlakatlarining o‘zaro
integratsiyalashuvini  kuchaytirish milliy
taraqqgiyotni ta’minlashning dolzarb masa-
lalaridan hisoblanadi. Negaki, mamlakatlar
o‘rtasidagi integratsiyalashuvning kuchayi-
shi mahsulotlar, xizmatlar, kapital va ishchi
kuchlari bilan jadal almashinuv jarayonlari
rivojlanishi, ijtimoiy masalalarni birgalikda
hal etish imkoniyati yuzaga kelishi, yuqori
sifatli mahsulotlar ishlab chiqarish, iqtisodiy
o‘sish sur’atlari jadallashuvi, xalqaro savdo
munosabatlarida qulay sharoitlar yaratilishi
hamda yangi texnologiyalar keng joriy eti-
lishiga imkon yaratadi.

O‘zbekistonning jahon mamlakatlari bi-
lan iqtisodiy integratsiyalashuvi milliy iqti-
sodiyot samaradorligini oshirishning muhim
omili hisoblanadi, shuningdek, fan-texnika
taraqqiyotini jadallashtirishga, millatlar va
elatlar yaginlashuviga, aholi turmush dara-
jasini oshirishga yordam beradi.

“Bir makon, bir yo‘l” tashabbusi ham
aynan shu magsadlarga qaratilgani bilan
ahamiyatli. U dengizga to‘g‘ridan-to‘g‘ri
chiqish yo‘liga ega bo‘lgan davlatlar bilan
ham, git’aning ichkarisida joylashgan mam-
lakatlar bilan ham integratsiya loyihalarini
amalga oshirishni nazarda tutadi. Ushbu
tashabbus 2013-yilning sentabr va oktabr
oylarida XXR raisi Si Szinpin tomonidan
Qozog‘iston va Indoneziyaga amalga oshi-
rilgan tashriflari davomida XXI asrda Ipak
yo‘li va Dengiz ipak yo‘li igtisodiy makonni
gisqacha nomlash orqali “Bir makon, bir
yo‘l” tashkil qilish borasida uzoq muddatli
strategik rejalar sifatida ilk bor ilgari surildi.

Bundan ko‘zlangan asosiy magsad Buyuk
ipak yo‘li doirasida qo‘shni davlatlar bi-
lan hamkorlikda “iqtisodiy zanjirni qurish”
edi. Shu magsadga erishish yo‘lida to‘rtta
yo‘nalish — siyosiy maslahatlashuvlar,
transport infratuzilmasi, savdoni osonlashti-
rish va pul muomalasi masalalari qamrab
olindi. Xitoyning har tomonlama strate-
gik sherigi sifatida O‘zbekiston “Makon
va yo‘l” tashabbusini birinchilardan bo‘lib
qo‘llab-quvvatladi.

Hozirgi kunda Xitoy tashabbusi 0‘zining
dastlabki qamrovidan farqli ravishda ancha
kengaydi, geografik jihatdan dunyoning
deyarli barcha mintaqalarini qamrab oldi.
Uning tarafdorlari bo‘lgan mamlakatlar

mintaqaviy jihatdan noyob tabiiy resurslar,
ishlab chiqgariladigan mahsulotlar, yangi in-
novatsion ishlanmalar, malakali ishchi kuchi
hamda inson kapitali, texnologik imkoniyat-
lar mavjudligi borasida yuqori salohiyatga
ega.

Keyingi yillarda temir yo‘llardan, den-
giz portlaridan va raqamli infratuzilmalar-
dan foydalanish bo‘yicha hamkorlikning
kengayishi kuzatildi. Shuningdek, savdo-
igtisodiy va moliyaviy aloqalarni yanada
rivojlantirish kabi yo‘nalishlarda hamkorlik
boshlandi. Ushbu jarayonlarning samarador-
ligini oshirish uchun Osiyo infratuzilma in-
vestitsiyalari banki, Ipak yo‘li jamg‘armasi
va mahalliy valyutalardan boshga kredit-
lash mexanizmlari faoliyatga kirdi. Ilmiy-
innovatsion, madaniy-ma’rifiy sohalarda
ham o‘zaro almashinuvlar, foydali aloqalar
shakllanib, rivojlanish yo‘liga o‘tdi.

Mamlakatimiz tashqi siyosatining maz-
mun va mohiyati tinchlikparvarlik, yaxshi
qo‘shnichilik aloqalariga qaratilgan bo‘lib,
bu jarayonda o‘zaro umumiy manfaat tamo-
yili uyg‘undir. Shuningdek, “O‘zbekiston
— 20307 strategiyasida belgilangan magsad
va vazifalarni muvaffaqgiyatli amalga oshi-
rishda ham xalqaro hamkorlik alogalarini
mustahkamlash muhim ahamiyat kasb etadi.

O‘zbekiston tomonidan o‘zaro manfaatli
hamkorlikni ta’minlashga xizmat qiladigan
ko‘p tomonlama munosabatlarni kengayti-
rish bo‘yicha ilgari surilgan barcha taklif va
tashabbuslar mintaqadagi ijtimoiy-iqtisodiy
barqarorlik hamda hamkorlikni mustahkam-
lashda muhim rol o‘ynamoqda.

Hozirgi kunda O‘zbekiston — Xitoy
o‘rtasidagi o‘zaro savdo-iqtisodiy va in-

KATTA QIZIDISH UYG'OTMOQDA?

vestitsiyaviy munosabatlarni kengaytirish,
transport sohasidagi mavjud imkoniyatlardan
to‘lagonli foydalanish nafagat mintagaviy,
balki global darajada bargarorlikka erishish-
da muhim omil hisoblanadi. Aynigsa, oxirgi
yillarda “Bir makon, bir yo‘l” asosida Xitoy
olib borayotgan siyosat O‘zbekiston siyosati
bilan hamohangligi hamda keyingi yillarda
ikki mamlakat o‘rtasidagi do‘stlik aloga-
lari, mintagadagi tinchlik va bargarorlikni
ta’minlashdagi tashabbuslari e’tiborga molik.

Bu davlat tashrifi chog‘ida imzolangan
hujjatlarda ham o°z aksini topdi.

Ikki mamlakat o‘rtasida erkin savdoni ken-
gaytirish, infratuzilmani rivojlantirishga alo-
hida e’tibor garatilayotgani mamlakatlarning
faol hamkorligini kuchaytirmogda. Bu esa,
0‘z navbatida, mavjud resurslardan to‘laqonli
foydalanish, xalqaro ta’minot zanjirlarini va
iqtisodiy integratsiyalashuvni mustahkam-
lashga qulay sharoit yaratadi. Xususan, “Xi-
toy — Qirg‘iziston — O‘zbekiston” transport
yo‘lagi ishga tushishi, shubhasiz, mam-
lakatimiz iqtisodiyotiga katta foyda keltiradi.
O‘zbekiston uchun tranzit hagi ta’minlanadi,
keyinchalik boshga davlatlarga mahsulotlar
eksport qilish uchun quriladigan korxonalar-
da yangi ish o‘rinlari yaratilishi barobarida,
davlat byudjetiga tushum sezilarli darajada
ko‘payadi.

204 HAMKOR DAVLAT,
BUNDA XITOYNING ALOHIDA
O‘RNI BOR

O‘zbekiston jahondagi 204 mamlakat
bilan savdo alogalarini amalga oshirib ke-
layotgan bo‘lsa, 2023-yilda mamlakatimiz
umumiy tashqi savdo aylanmasining gariyb
to‘rtdan biri, ya’ni 21,9 foizi aynan Xitoy
ulushiga to‘g‘ri kelgan.

Xitoy O‘zbekiston iqtisodiyotini moder-
nizatsiya va diversifikatsiya gilish bo‘yicha
dasturlarni amalga oshirish, raqobatdosh
mahsulotlar ishlab chiqarishni kengaytirish
hamda sanoatning eksport salohiyatini yuk-
saltirishda faol ishtirok etmoqda. Mamlakat-
lar ofrtasidagi investitsiyaviy hamkorlik
aloqalarini rivojlantirishga alohida e’tibor
qaratilishi natijasida Xitoyning O‘zbekiston
igtisodiyotiga kiritgan investitsiyasi hajmi
14 milliard AQSH dollaridan ortdi.

Hozirgi kunda mamlakatimizda Xi-
toy kapitali asosida 2400 ga yaqin kor-
xona faoliyat yuritayotgan bo‘lib, bu
mamlakatimizdagi mavjud chet el kapitali
ishtirokidagi barcha kompaniyalar umumiy
sonining 15 foizini tashkil etadi. O‘tgan yil-
da Xitoy kapitali ishtirokida 600 dan ortiq
yangi korxonalar tashkil etildi. Jumladan,
O‘zbekiston bozorida Xitoyning “Huawei”,
“ZTE”, “Wenzhou Jinsheng Trading”, “SP
Peng Sheng”, “Sinotruk”, “Heng Bang Tex-
tile Central Asia” va boshga yirik kompani-
yalari faoliyat yuritmoqda.

Hamkorlikni yanada rivojlantirish bi-
lan bog‘liq keng ko‘lamli masalalar, imzo-
langan hujjatlar va erishilgan kelishuvlar
O‘zbekiston — Xitoy munosabatlari rivoj-
lanishini yangi bosqichga olib chigishga
xizmat qiladi. Istigbolda mintaqaviy dara-
jadagi iqgtisodiy o‘sishni bargarorlashtirish
va taraqgiyotni rag‘batlantirishda muhim
ahamiyat kasb etadi.

2" Bugunning gapi

Gulruh AGZAMOVA,
Oliy Majlis Qonunchilik
palatasi deputati

Davlatimiz rahbarining “Yangi davr
uchun yangi g‘oya va tashabbuslar

kerak, yangi natijalar kerak. Shundagina

u tom ma’noda yangi davr bo‘ladi”,
degan ta’kidi zamirida oddiy, sodda,
xalqona falsafa yotibdi. Bu so‘zlar
hushyorlikka chagiradi, tanballik,
befarqlik va loqaydlikka barham

beradi. Har birimizni tashabbuskorlik,

bunyodkorlik va yaratuvchanlikka
undaydi. Hamma bir-biri uchun

javobgar, hamma bir-biri uchun mas’ul

bo‘ladi.

D°ZINI D°ZGARTIRA
OLISH SADDATI

> Boshlanishi 1-betda

To‘g‘risi  ham shu. Daholar, allomalar
avlodidanmiz, deb ko‘ksimizga  uramiz-u,
farzandlarimizning kamolotini pulga chagib,
korrupsiyaga  oshno  qilamiz.  Temurbeklar
izdoshimiz, desak-da, harbiylarni ~gahramon
sifatida bilmaymiz. Xotin-qizlarimizni millat
onasi, deb ko‘klarga ko‘targanimiz holda “O‘qib
shahar olib berarmiding?”, deya qizimizning
orzularini armonga aylantiramiz.

Yuksak ma’naviyatni targ‘ib qila turib, oddiy
madaniyatga rioya gqilmasligimiz, iqtisodiyotni

rivojlantiramiz, deb jar solib,  “yashirin
igtisodiyot”ni zimdan qo‘llab-quvvatlash,
qurilishga ajratilgan puldan urib, cho‘ntak

qappaytirish, havoda “muallag” uylar qurib, sodda
yurtdoshlarni chuv tushirish mas’uliyatsizligimiz
ogibati ekani bugunning achchiq haqiqati.

Ma’naviyat, ma’rifat va madaniyat, igtisodiyot
va investitsiyalar, —mamlakatimiz =~ mudofaa
qgobiliyatini yanada mustahkamlash va Qurolli
Kuchlarni  rivojlantirish, —uy-joy  qurilishi,
kommunal xo‘jaligi, transport va ekologiya
masalalari muhokamasiga doir gator yig‘ilishlarda
aynan mana shu kabi dolzarb muammolar tahlil
qilindi, tanqidiy fikrlar bildirildi, istigbolli rejalar
belgilandi.

Bu kabi chuqur tahlillarga asoslangan muay-
yan sohalar bo‘yicha kompleks ishlash formati
ham yil sarhisobi bo‘yicha yangi uslubdir. Bir
garashda hammasi oddiydek tuyuladi: keng
gamrovli islohotlar boshlandi. Zamon talabi
bilan ushbu islohotlar jadallashdi. Xalq irodasi va
xohish-istaklari ro‘yobi uchun keng yo‘l ochildi,
odamlar hayoti o‘zgardi va bu jarayon davom
etmoqda. Qarangki, buning natijasida rejalarimiz,
magsad va orzularimiz ham ancha ulkanlashdi.
“Biz bir bo‘lsak — yagona xalgmiz, birlashsak
— Vatanmiz” iborasi shiorimizga aylandi. Ammo

bu o‘z-o‘zidan bo‘lib qolmadi yoki chetdan
kelib, birov gilib bermadi. Tan olish kerak, bu
nihoyatda zahmatli va mashaqgatli yo‘ldagi
tinimsiz mehnatlar, to‘xtovsiz izlanishlar, o‘zini
giynash va albatta, xalqga xizmat qilishni ulkan
sharaf, deb bilgan rahbarning ogilona siyosati
samarasidir.

Oson emas. Aynigsa, bugun mamlakatimizga
xalgaro maydonda katta ishonch  paydo
bo‘layotgan, o‘zbek atalmish xalq katta yo‘lga
chiqib, o‘zining aniq yo‘nalishini belgilab, xalqaro
hamjamiyat orasida obro‘-e’tibor topib borayotgan
bir paytda og‘ziga kuchi yetmagan, millatimiz
tarixini bilmagan, tarix xaritasidan gidirib topishda
savodsizligini  ochiqchasiga ko‘rsatib, bosim
o‘tkazishni magsad qilib qo‘yganlarga munosib
javob berishimiz kerak. Bu borada, albatta, bizga
jadid bobolarimizning “Tilda, fikrda, ishda birlik”
degan iborasi shior bo‘lishi zarur. Shundagina
bunday g‘oyaviy kurashlarda g‘olib bo‘lamiz.

Davlatimiz rahbarining “Yangi davr uchun
yangi g‘oya va tashabbuslar kerak, yangi natijalar
kerak. Shundagina u tom ma’noda yangi davr
bo‘ladi”, degan ta’kidi zamirida oddiy, sodda,
xalqona falsafa yotibdi. Bu so‘zlar hushyorlikka
chagiradi, tanballik, befarglik va loqaydlikka
barham beradi. Har birimizni tashabbuskorlik,
bunyodkorlik va yaratuvchanlikka undaydi.
Hamma bir-biri uchun javobgar, hamma bir-biri
uchun mas’ul bo‘ladi.

Darhaqiqat, tashabbus bor joyda natija kutiladi.
Natija qanchalik aniq va hayotiy bo‘lsa, ertangi
kunga ishonch oshadi, rozilik bo‘ladi. Yangi
O‘zbekistonni qurish va unda yashash yo‘lida
Prezidentimiz atrofida birlashish, yakdil bo‘lish
shart. Oz navbatida, o‘zini o‘zgartira olgan xalq
yelkasiga millat va davlat taqdiri, O‘zbekiston
aholisining istigholi bilan bog‘liq majburiyat
yuklanadi. Zero, “har qaysi insonning qalbida
quyosh bor, faqat unga nur sochish imkonini berish
kerak”.

'/ Islohotlar samarasi

“3HARDIT TROOZO ETAYOTGAN ISH TUTU

Bugun dunyoda suv tangisligi ogibatlaridan
aziyat chekayotgan mintaqga va davlatlar safi
tobora kengayib bormoqda. Afsuski, ular

orasida O‘zbekiston ham bor. 2050-yilgacha

suv resurslari Sirdaryo havzasida 5 foizgacha,

Amudaryo havzasida 15 foizgacha kamayishi
hisob-kitob gilingani muammo ganchalik

e —

jiddiyligini anglatadi. Shu bois, mamlakatimizda

o

suvdan oqilona va tejamkorlik bilan
e foydalanishga katta e’tibor qaratilmoqda.

Suv resurslaridan samarali foydalanish
va yo‘qotishlarni kamaytirish maqsadida
Qoragqalpog‘istonda 267,7 kilometr kanalni be-
tonlash va rekonstruksiya gilish belgilangan.
Shundan kelib chiqib, ayni paytda Xo‘jayli
tumanidagi Shirinjap kanalida bosh pudratchi

gl

“Bunyodkor Janubiy SQB” MCHJ tomonidan
tuprog-betonlash ishlari bajarilmoqda.

— Kanal sug‘orish mavsumigacha be-
tonlanadi, — deydi Xo‘jayli tumani irri-
gatsiya bo‘limi boshlig‘i Erkin Xolmurotov.
— Ochig‘i, ushbu kanal 1993-yilda foydala-

nishga topshirilgan bo‘lsa-da, o‘tgan davr mo-
baynida aytarli hech ish gilinmagan. Oqibatda
kanal tubi loyga bosib, qirg‘oglari yemirilib,
suv o‘tkazish qobiliyati pasayib, foydali ish
koeffitsiyenti ham 65 foizgacha tushib ket-
gandi. Bu esa ushbu kanal orqali fermer yer-

lari va aholi tomorqalarini kafolatli suv bilan
ta’minlashda muammolarni yuzaga keltirayot-
gan edi. Kanal Suyenli magistral kanalidan
suv olib, Xo‘jayli tumanidagi “Mustaqillik”,
“Sarishungul” va “Amudaryo” ovul fugarolar
yig‘inlari hududiga yetkazib beradi.

Ta’mirlash ishlari yakunlangach, yiliga
o‘rtacha 1,5 million kub metr suv iqtisod
qilinib, 23 ta fermer xo‘jaligining 1670 gektar
yeri kafolatli suv bilan ta’'minlanadi.

Suv taqchilligi yildan-yilga kuchayib bo-
rayotgan hozirgi sharoitda barchani suvni isrof
gilmaslikka, obihayotni tejashga da’vat qilish
kerak. Qoragalpog‘iston uchun bu, aynigsa,
juda muhim.

Bu ishlar doirasida Xo‘jaylidagi Tashlijap
kanali ham betonlanishi belgilangan. Kanalning
loyihadagi suv o‘tkazuvchanligi sekundiga 5
kub metrni tashkil gilgan. Hozir esa u sekun-
diga 2,5 kub metr suv o‘tkaza oladi, xolos.

— Shu bois, kanalning 3 kilometrida tup-
roq ishlari yakunlanib, betonlashga kirishildi,
— deydi “Qoraqalpog‘istonsuvqurilishinvest”
davlat korxonasi mutaxassisi Sirojiddin Re-
imboyev. — Rekonstruksiyadan keyin kanal-
ning foydali ish koeffitsiyenti 80-82 foizga,
suv o‘tkazuvchanligi avvalgi holiga gaytadi.
Hududdagi 35 ta fermer xo‘jaligi va aholining
2300 gektardan ortiq tomorqasi ana shu ishlar
yakuniga garab turibdi.

Bugungi  kunda  Qoragalpog‘istonda
sug‘oriladigan yer maydoni 517 ming gektarni
tashkil giladi. Ularga 20 ming kilometr uzun-
likdagi kanallar orqali suv yetkaziladi.

Kegeyli tumanida ham suvdan samarali
foydalanish magsadida ichki ariglar betonlan-
mogqda. O‘tgan yillar davomida ekin maydon-
lari uchun ajratilgan suvning 40 foizi yer os-
tiga singib ketishi aniglangan. Tumanda jami
60 kilometr ariqni betonlash rejalashtirilgan
bo‘lsa, ayni paytgacha 12 kilometrida shunday
yumushlar bajarildi.

Qishlog xo‘jaligida yerni lazer yordami-
da tekislash sug‘orishda 25 foizgacha suvni
iqtisod giladi. Tahlillar, o‘rganishlar xulosasi
shunday. Demak, fermerlar jarayonda zamo-
naviy uslublardan ganchalik unumli foyda-
lansa, suv muammosiga shunchalik kam duch
keladi. Shu bois, Kegeyli tumanida joriy yil
hosili uchun 397 gektar paxta maydoni lazerli
uskunalar yordamida tekislanadi.

Qoraqalpog‘istonlik dehgonu suvchilar so-
hada elektr energiyasidan samarali foydalanish
vaqt va mablag® jihatdan anchagina samara
berishini yaxshi tushunib, bunga ham jiddiy
e’tibor garatmoqda. Zero, bu sharoit taqozo
etayotgan ish tutumi.

Minajatdin QUTLIMURATOYVY,
“Yangi O‘zbekiston” muxbiri

Yurtimiz taraqqiyotining bugungi bosqichida davlat xizmatchisi, avvalo, xalq
xizmatchisi bo‘lishi shart, degan g‘oya yuqori natijadorlikka yo‘naltirilgan davlat
boshqaruvi tizimini yaratishda islohotlarning asosiy talabiga aylandi.

O‘ZBEKISTON |

BERDINGIZMI? /

LOYIHADA ASOSIY E°TIBOR YOSHLARNI
QO‘LLAB-QUVVATLASHGA QARATILYAPT

Keng jamoatchilik muhokamasiga qo‘yilgan
“O‘zbekiston — 2030 strategiyasini “Yoshlar va biznesni
qo‘llab-quvvatlash yili”da amalga oshirishga oid davlat dasturi

§ STRATEGIYASI

DAVLAT DASTURIGA

TAKLIF

to‘g‘risidagi O‘zbekiston Respublikasi Prezidenti farmoni 2

loyihasida strategiyaning 5 ta yo‘nalishi bo‘yicha
2024-yilda amalga oshiriladigan chora-tadbirlar va
ishlab chiqilishi lozim bo‘lgan normativ-huquqiy

hujjatlar ro‘yxati belgilanmoqda.

Hujjat loyihasida yoshlar va biznes-
ni  qo‘llab-quvvatlash, ijtimoiy-iqtisodiy,
ekologiya, davlat boshqaruvi, sud-huquq,
xavfsizlik va tashgi siyosat yo‘nalishlarida
2024-yilga mo‘ljallangan islohotlar nazarda
tutilgan.

Ayni kunlarda davlat dasturi loyihasi yurt-
doshlarimiz tomonidan gizg‘in o‘rganilib, tak-
liflar bildirilyapti. Loyihalar keng jamoatchilik
va ekspertlar tomonidan joriy yilning 9-fevral
kuniga qadar muhokamadan o‘tkaziladi.

— Hujjat loyihasida ikkita asosiy yo‘nalish
belgilanmoqda, — deydi “Taraqqiyot strate-
giyasi” markazi ijrochi direktori Eldor
Tulyakov. — Birinchisi, amaliy — har bir
vazirlik va idora tomonidan yil davomida
amalga oshiriladigan aniq manzilli tadbirlar.
Ikkinchisi, islohotlarni huquqiy tartibga solish
yo‘nalishi. Undan 2024-yilda qabul qilinishi
rejalashtirilayotgan normativ-huquqiy huj-
jatlar ro‘yxati joy olgan.

Mazkur hujjat loyihasini jamoatchilik
muhokamasidan o‘tkazishdan asosiy magsad
uni fuqarolar, xalqaro ekspertlar, tegishli
vazirlik va idoralar mutaxassislari hamda
fugarolik jamiyatining boshqa institutlari va-
killari takliflarini inobatga olgan holda yanada
takomillashtirishdan iborat.

Jamoatchilik muhokamasi uchun shunday
qulaylik yaratilganki, uydan chigmagan holda
o‘z taklif va munosabatimizni bildirishimiz
mumkin. Ekspertlar, turli soha mutaxassislari
berayotgan takliflar ham alohida ahamiyat
kasb etadi.

Loyiha e’lon gilinganiga hali ko‘p
bo‘lmadi, ammo birinchi kunlardanoq yurt-
doshlarimizning faolligi sezildi. Buni davlat
dasturi loyihasiga bildirayotgan takliflar soni
oshib borayotganida ham ko‘rish mumkin.
Bu hamyurtlarimizning ertangi kunga, yur-
timizning yana obod va farovon bo‘lishiga,
mamlakat kelajagiga o‘zlarini bevosita daxl-
dor, deb bilayotganidan dalolat.

Ta’kidlash joizki, “O‘zbekiston — 2030”
strategiyasi 5 ta asosiy yo‘nalish, 100 magsad-
ni 0z ichiga oladi. Ana shu 100 maqsadning
aynan 44 tasi har bir insonga oz salohiyatini
ro‘yobga chiqarish uchun munosib sharoit
yaratib berishga qaratilgan. Bunda inson
kapitali birinchi o‘ringa qo‘yilyapti. Shu bilan
birga, yoshlar va biznesni qo‘llab-quvvatlash,
ilm-fan, ta’lim, ijtimoiy himoya, sog‘ligni
saglash kabi katta bir yo‘nalishni qamrab ol-
ganini ko ‘rish mumkin.

— Avvalo, loyihadagi ta’lim sohasiga
oid ba’zi bir muhim jihatlarga to‘xtalib o‘tish
joiz, — deydi “Taraqqiyot strategiyasi”
markazi bo‘lim boshlig‘i Jamshid Sharipov.
— Loyihada Prezident va ixtisoslashgan mak-
tablardagi sinov o‘tkazish tajribasini ming-
ta maktabga joriy etish nazarda tutilmoqda.
Ularning amaliy mashg‘ulotlar darajasi, ya’ni
predmetlar bo‘yicha mashg‘ulotlarning 60
foizini tashkil etish masalasi belgilanmoqda.
Yoki ona tili, adabiyot, tarix fanlari bo‘yicha
Oliy ta’lim, fan va innovatsiyalar vazirligi
huzuridagi Bilim va malakalarni baholash
agentligining milliy baholash tizimida olingan
tegishli darajadagi sertifikatga ega bo‘lgan
o‘qgituvchilarning tarif stavkasiga nisbatan 50
foiz miqdorda har oylik qo‘shimcha ustama
to‘lanishini belgilash ham ko‘zda tutilgan.

Yana bir muhim yangilik — “Mening mak-
tabim” loyihasi joriy qilinmogda. Bunda har
bir maktabga bazaviy hisoblash miqdorining
150 barobari migdorida mablag® ajratilib,
5-11-sinf o‘quvchilari tanloviga ko‘ra, elek-
tron doska, kompyuter, sport jihozlari, kitob-
lar kabi maktablar uchun kerakli jihozlarga
sarflanishi belgilanyapti.

— Davlat dasturi loyihasining asosiy qis-
mi yoshlar masalasiga qaratilyapti, — deydi
Yoshlar ishlari agentligi boshgarma boshlig‘i
Sherzod Olimov. — Ayni paytda kelayot-
gan takliflarning asosiy gismi aynan yoshlar
tomonidan bildirilmoqda. Bu esa ularning
mamlakatimizda bugungi kunda kechayotgan

Lutfulla SUVONOY,
“Yangi O‘zbekiston” muxbiri

islohotlar va kuzatilayotgan o‘zgarishlarga
befarq emasligini ko‘rsatmoqgda. Loyihada
2024-yil 1-martdan boshlab yoshlarni chet
tillari va kasb-hunarga o‘qitish magsadlariga
“Yoshlar daftari” jamg‘armasi mablag‘laridan
yo‘naltirish, yoshlarni zamonaviy kasblarga
o‘gitish bo‘yicha “Ustoz” maxsus platforma-
sini ishga tushirish va dastlabki bosqichda
mazkur platforma orgali 150 ming yoshni
gamrab olish rejasi dolzarb sanaladi.

Yana bir muhim jihat: xotin-qizlarni tadbir-
korlik, marketing, grafik-dizayn kabi zamo-
naviy kasblarga o‘rgatish uchun “Qizlar aka-
demiyasi” platformasini ishga tushirish orqali
turli tanlov, loyihalar, o‘quv oromgohlari, sta-
jirovkalar tashkil etish ham yoshlar bandligini
ta’minlash, ma’lum bir kasbga yo‘naltirishga
zamin yaratishi bilan bilan ahamiyatli.

Bu yilgi davlat dasturi loyihasida global
ahamiyatga ega bo‘lgan ekologik vaziyat va

atrof-muhit muhofazasiga alohida urg‘u beril-
gan. Xususan, loyihaga ko‘ra, 2024-yil 1-mart-
dan boshlab hududlarda chang bo‘roni sodir
bo‘layotganda va havo tarkibida mayda dis-
pers zarrachalari belgilangan normadan yuqori
bo‘lgani aniglanganda aholi, aynigsa, yurak,
gon-tomir va nafas yo‘llari kasalliklariga cha-
lingan fuqarolarni zarur profilaktik choralar
to‘g‘risida doimiy xabardor qilish amaliyoti
yo‘lga qo‘yiladi. Shuningdek, 500 va undan
ortiq kvadrat metrlik qurilish maydonida, unga
kirib-chigish yo‘llarida chang va qum zarra-
chalarining havoga ko‘tarilishini bartaraf etish
bo‘yicha majburiy talablar joriy etiladi.

— Davlat dasturi loyihasida belgilangan
vazifalardan yana biri 2024-yilda “Yashil ma-
kon” umummilliy loyihasi doirasida kamida
200 million tup manzarali va mevali daraxt
ko‘chatlari hamda butalar ekish, 444 ta yashil
bog‘lar barpo etish masalasi o‘ta dolzarbligi
bilan e’tiborimizni tortdi, — deydi ekspert
Avazbek Xolbekov. — Shu bilan birga, keng
jamoatchilik  vakillari va ekofaollarning
ekologiyaga avtomobillardan chiqindi gaz-
lar ta’sirini kamaytirish magsadida Toshkent
shahrida oyning bir ish kuni davomida avto-
mobillar harakatlanishini gisqartirishga qara-
tilgan “Avtomobilsiz kun” jamoatchilik loyi-
hasini amalga oshirish to‘g‘risidagi takliflari
ma’qullanib, davlat dasturidan o‘rin olgani
ham ahamiyatli. Bunda binosi Toshkent shah-
rida joylashgan barcha respublika va hududiy
ijro etuvchi organlar rahbarlari va xodimlari
jamoat transportida ish joyiga kelishi orqali
aholiga namuna ko‘rsatadi.

Bir so‘z bilan aytganda, davlat dasturi
loyihasiga beradigan taklif va munosabat-
lar “O‘zbekiston — 2030” strategiyasida
belgilangan keng ko‘lamli magsad va vazi-
falarni joriy yilda samarali amalga oshirish,
xalgimizning  kundalik hayotida ijobiy
o‘zgarishlarga erishish bo‘yicha tizimli hara-
katlarni izchil davom ettirishga xizmat qilishi,
ertangi kunimiz, farzandlarimiz kamoli uchun
muhim.

DAVR
NAFASI

7 " Davlat dasturi loyihasi muhokamada

MERITOKRATIYA,
HALOLLIK

VA PROFESSIONALLIK

DAVLAT FUQAROLIK XIZMATINI
TASHKIL ETISHNING ASOSIY MEZONI

Bahor XIDIROVA,
“Yangi O‘zbekiston” muxbiri

> Boshlanishi 1-betda

Xususan, joriy yilgi davlat dasturi loyi-
hasida ham bu yo‘nalishda keng qamrovli
chora-tadbirlar belgilangan. Maktabgacha
ta’lim qamrovini kengaytirish, umumta’lim
muassasalarining moddiy-texnik salohiyatini
oshirish, pedagoglarning maqomini yuksalti-
rish, umumta’lim maktablarini toza ichimlik
suvi bilan ta’minlash hamda sanitariya-gigi-
yena infratuzilmasini takomillashtirish bora-
sida ko‘zda tutilgan chora-tadbirlar shular
jumlasidan.

Quvonarlisi, bu yo‘nalishda xalqi-
mizning e’tiroziga sabab bo‘layotgan qator
dolzarb masalalar yechimiga oid loyihalar
ham bor. Masalan, olis va chekka hududlar-
da joylashgan 100 ta umumiy o‘rta ta’lim
muassasasi o‘quvchilari uchun bepul avto-
buslar qo‘yish magsad gilingan. Bu borada
tajriba-sinov tariqasida Qashqadaryo va
Surxondaryo viloyatlarida 100 ta umumiy
o‘rta ta’lim maktabida olis hududlardan qa-
tnaydigan o‘quvchilarning avtobuslar bilan
maktabga xavfsiz va qulay gatnovini aut-
sorsing asosida tashkil etish bo‘yicha tar-
tibni ishlab chigish belgilangan. Autsors-
ing tizimi asosida bepul avtobus gatnovini
yo‘lga qo‘yish bilan bog‘liq sarf-xarajatlar
uchun zarur mablag* ajratish masalasi ham
ko‘zda tutilgan. Albatta, kelajak avlod ka-
molotini ko‘zlab amalga oshirilayotgan
bunday ezgu ishlar yoshlarimiz uchun katta
rag‘bat va imkoniyatdir.

Yana bir muhim masala — bolalarni ta-
zyiq va zo‘ravonlikning barcha shakllari-
dan himoya qilish bilan bog‘liq. Bu borada
mamlakatimizda huqugiy va tashkiliy ishlar
yangicha mezonlar asosida rivojlanmogqda.
Shunga qaramay, hali yechimini kutayotgan
muammolar ham talaygina. Buni quyidagi
faktlar ham isbotlaydi: ma’lumotlarga ko‘ra,
o‘tgan yilning 9 oyida yurtimizda

1240 nafar voyaga yetmagan bolaga nis-
batan zo‘ravonlik holatlari qayd etilgan. Bo-
lalar o‘z qarindoshlari, yaqinlari tomonidan

Davlat dasturi loyihasida

har bir soha va tarmoq rivojiga

oid ana shunday ko ‘plab yangiliklar aks
etgan. Umumxalq muhokamalari qizg‘in
kechayotgan shu kunlarda bu masalalar
yuzasidan turli fikr-mulohazalar, takliflar
bildirilmoqda. Ushbu hujjat muhokamasi
nafaqat yurtimiz, balki xorijiy
nashrlar jurnalistlarining ham

nigohida turibdi. 9 ’

ham zo‘ravonlikka uchrash holatlari ko‘p
kuzatilyapti.

Yaqinda internet tarmog‘ida o‘z farzan-
diga ana shunday shafgatsiz munosabatda
bo‘lgan otaning qilmishi hammamizni jun-
bishga keltirdi. Tabiiyki, ota bu qilmishi
uchun qonun oldida javobgarlikka tortildi.
Ammo milliy qadriyatlarimiz va o‘zligimizga
yot bo‘lgan bunday gilmishlarga aslo togat
qilib bo‘lmaydi. Shu bois, davlat va nodavlat
tashkilotlar, keng jamoatchilik bunday holat-
larga qarshi kurashmoqda.

Davlat dasturi loyihasida ham bu
muammolarga alohida e’tibor berilgani va bu
yo‘nalishdagi chora-tadbirlar kuchaytirilishi
belgilangani ayni muddao bo‘ldi. Xususan,
bolalarni tazyiq va zo‘ravonlikning barcha
shakllaridan himoya qilishda davlat organlari
vakolatini aniq belgilash, bolalarga nisbatan
bunday holatlarning oldini olish, ularni anig-
lash, tazyiglarga chek qo‘yish mexanizmini
takomillashtirish, tazyiq va zo‘ravonlikka
uchragan bolalarga kompleks yordam
ko‘rsatishni yo‘lga qo‘yish bo‘yicha xalqaro
hujjatlar va xorijiy mamlakatlar amaliyo-
tini kompleks tahlil gilish, natijasi bo‘yicha
asoslantirilgan takliflar tayyorlash vazifasi
belgilangan. Ishonchimiz komilki, bu g‘oya
va tashabbus xalgimiz tomonidan qo‘llab-
quvvatlanadi.

DAVLAT XIZMATCHIS],
AVVALO, XALQ
XIZMATCHISI BO‘LISHI
SHART

Yangi tahrirdagi  Konstitutsiyamizda
O‘zbekistonga huqugiy davlat, degan ta’rif
berildi va shu asosda inson huquglari ka-
folatlariga oid normalar ham 3 barobar
ko‘paytirildi. Bu ishlarning mantiqiy davomi
sifatida xalq xizmatidagi davlatni barpo etish
vazifasi yangi O‘zbekiston taraqqiyotining
asosiy tamoyillaridan biri etib belgilanadi.
Xususan, yurtimiz taraqgiyotining bugungi
bosqichida davlat xizmatchisi, avvalo, xalq
xizmatchisi bo‘lishi shart, degan g‘oya
yuqori natijadorlikka yo‘naltirilgan davlat
boshqaruvi tizimini yaratishda islohotlarning
asosiy talabiga aylandi.

Keyingi yillarda yurtimizda keng gqam-
rovli chora-tadbirlar ko‘rilmoqda. Natijada
davlat xizmatchilarini tayyorlashning yangi
tizimi shakllandi, boshqaruv kadrlarini tan-
lash, ularni ishga qabul gilish, rivojlantirish
va lavozimda o‘stirish bo‘yicha yangi mak-
tab yaratildi.

Davlat dasturi loyihasida bu yo‘nalishdagi
ishlarni yangi bosqgichga ko‘tarish bo‘yicha
qator vazifalar o‘z aksini topgan. Xususan,
davlat fuqarolik xizmatini meritokratiya, ha-
lollik va professionallik tamoyillari asosida
tashkil etish asosiy mezon etib belgilangan.

Bu boradagi muhim vazifalardan biri
Davlat fugarolik xizmatini 2030-yilgacha
rivojlantirish bo‘yicha strategiya ishlab chi-
qgishdir.

—  Bugun  yurtimiz =~ demokratik
o‘zgarishlar, keng imkoniyatlar va amaliy ish-
lar mamlakatiga aylanib bormoqda, — deydi
Prezident huzuridagi Davlat xizmatini rivoj-
lantirish agentligi departament mudiri Alish-
er Eranov. — Islohotlar bardavom bo‘lishi,
xalqimiz ko‘zlagan yuksak marralarga erish-
ish uchun, avvalo, davlat boshgaruvi tizimini
zamon talablari darajasiga olib chigish us-
tuvor vazifadir. Ushbu magsadlarga erishish

ko‘p jihatdan davlat xizmatchilarining bi-
limi va salohiyatiga bog‘liq. Zero, bugungi
kun davlat xizmatchisi Prezidentimiz ilgari
surayotgan mamlakatni rivojlantirish bilan
bog‘liq g‘oya va tashabbuslarni ro‘yobga
chigarishga qodir, hayotimizda ro‘y berayot-
gan tezkor o‘zgarishlarga moslasha oladigan,
islohotlarni muvaffagiyatli amalga oshirib,
xalgimiz farovonligiga munosib hissa qo‘sha
oladigan yetuk kadr bo‘lishi lozim. Albatta,
bu natijalarga erishish uchun aniq magsadli
ko‘rsatkichlar belgilab olinishi ham muhim.
Yangi strategiya ana shu sohada dasturilamal
hujjat bo‘ladi.

Nafaqat davlat xizmati, balki har bir soha
va tarmoqda amalga oshirilayotgan islohot-
lar gachon samarali bo‘ladi? Qachonki hara-
katlar o‘z natijasini bersa. Ya’ni ish degani
fagat soat yoki kun qoralash bilan emas,
erishilgan natija bilan baholanishi lozim.
Ayniqsa, davlat xizmatchisi faoliyatida bu
muhim mezon hisoblanadi. Agar joylardagi
rahbar va mutaxassislar xalq farovonligini
ta’'minlaydigan, turli sohalarni rivojlantirish
orqali iqtisodiy o‘sish, jamiyatda tinchlik,
bargarorlikka xizmat qiladigan magsad-
lar sari intilib, bu bo‘yicha aniq loyihalarni
amalga oshirsa, albatta, harakatga yarasha
natija ham bo‘ladi.

Tabiiyki, ular ana shunday ishiga yara-
sha rag‘bat ham olishi lozim. Aksincha,
ishida unum va o‘sish bo‘lmagan kadrlar-
ning lavozimga loyiqligi masalasi ham kun
tartibida turishi kerak. Davlat dasturida bu
boradagi ishlarni yanada takomillashtirish
magsadida ijro etuvchi organlar, mahalliy
davlat hokimiyati organlaridagi davlat fuqa-
rolik xizmatchilari faoliyatini samaradorlik
ko‘rsatkichlari asosida baholashni yo‘lga
qo‘yish bo‘yicha Prezident garori loyihasini
ishlab chigish ko‘zda tutilgani ayni mudda-
odir.

Bugungi axborot texnologiyalari asrida
har bir soha va tarmoqda yangilanish ja-
rayoni jadal kechmoqda. Axborot texnologi-
yalari ham kun sayin rivojlanayotir. Qaysi
soha mutaxassisi bo‘lmasin, bir kun o‘z us-
tida ishlamasa, yangilik va o‘zgarishlardan
xabarsiz qolsa, hayotdan ortda qolishi
hech gap emas. Shu bois, kadrlar malaka-
sini oshirish bo‘yicha uzluksiz tizim bo‘lishi
lozim. Bu borada Davlat xizmatini rivojlanti-
rish agentligi va Davlat boshqaruvi akademi-
yasi hamkorligida muntazam o‘quvlar tashkil
etilyapti. Ilm.argos.uz platformasi faoliyati
yo‘lga qo‘yilgan.

Jorly yilda bu ishlar yanada takomil-
lashtiriladi. Davlat dasturi loyihasida kamida
10 ming nafar davlat xizmatchisi malaka
oshirishi rejalashtirilyapti.

Bundan tashqari, davlat boshqaruvi or-
ganlari va hokimliklar o‘rtasida hamkorlikni
kengaytirish magsadida maxsus mobil plat-
forma yaratish ko‘zda tutilyapti. Bu tizim
o‘zaro axborot almashish, belgilangan vazi-
falarni tez va sifatli bajarishda hamkorlikda
ishlash, doimiy muloqot qilish va tajriba al-
mashish imkoniyatini yaratadi.

Yana bir muhim masala, davlat xizmatiga
ishga kirishda imkoniyati cheklangan shaxs-
lar uchun zarur sharoit yaratish hisoblanadi.
Ma’lumki, bugungi kunda yurtimizda aholi-
ning ushbu qatlamini har tomonlama qo‘llab-
quvvatlash, ularning ijtimoiy faolligini
oshirish, bilim va malaka egallashi uchun
zarur sharoit yaratish borasida muayyan ish-
lar bajarilyapti. Tabiiyki, bu ularning jamiyat
hayotida teng huquqli asosda ishtirok etishi
uchun zamin yaratayotir. Endilikda ularning
davlat xizmatiga ishga kirishda tanlovlarda
gatnashishiga ham sharoit yaratiladi. Bu aho-
li ijtimoiy muhofazasini kuchaytirish va in-
son huquqlarini ta’minlashda yana bir muhim
gadam bo‘ladi.

Bundan tashqari, yetuk, bilimdon, tashab-
buskor, istigbolli kadrlarni tanlab olish tizi-
mini takomillashtirish maqgsadida maxsus
saralash tizimiga ham asos solinadi. Jara-
yonda nafaqat yurtdoshlarimiz, balki xori-
jdagi vatandoshlarimiz ham ishtirok etishiga
imkon yaratiladi. O‘z navbatida, bu chora-
tadbirlar davlat fugarolik xizmatini yanada
rivojlantirish, xalq xizmatidagi davlat tamo-
yilini hayotga keng tatbiq etishda muhim sa-
mara beradi.

Davlat dasturi loyihasida har bir soha va
tarmoq rivojiga oid ana shunday ko‘plab yan-
giliklar aks etgan. Umumxalq muhokamalari
gizg‘in kechayotgan shu kunlarda bu masa-
lalar yuzasidan turli fikr-mulohazalar, taklif-
lar bildirilmogda. Ushbu hujjat muhokamasi
nafagat yurtimiz, balki xorijiy nashrlar jur-
nalistlarining ham nigohida turibdi. Bu jara-
yonda hujjat loyihasi yanada takomillashadi
va xalqimiz farovonligini oshirish, yurtimiz
ravnaqini yuksaltirishga zamin yaratadigan
muhim dasturga aylanadi.



'KOZGU |

2024-yil 3-fevral, 25-son

/L

- —— i | ] i R O S S S S — (W e

MAHALL

G‘OLIB

“MEHMON KELSA,

XIJOLAT BO‘LARDIK"

Kuzgi hosilni yig‘ishtirib, dehqonchilik ortidan yaxshigina daromad topgan Ibrohim ota

anchadan buyon niyat gilib yurgan ishiga bel bog‘ladi. Har kimni yaxshi kunga yetkazsin,

deya to‘ng‘ich nabirasini uylantirish harakatiga tushdi.

Odatda bu taraflarda pishiqchilik davrida biror bekorchi odamni topish mushkul. Boisi,
qishlogda yashayotgan hamma dehqonchilik bilan mashg‘ul. Kuz paytida mehnatlari
samarasini saranjom qilish payida bo‘ladi, to‘ylar, asosan, shundan so‘ng boshlanadi.

Ibrohim ota ham hosilni yig‘ib, bozorda
sotgach, ancha ko‘ngli ko‘tarildi. Aynigsa,
peshona teri bilan topilgan pullarni belbog‘iga
o‘rarkan, cho‘g‘i anchagina balandligi boismi
yoki boshqa sabab, yurishi ancha dadillashdi.

Quda tomon bilan maslahatlashib, to‘y
kunini belgilab kelganiga ham o‘n besh kun-
dan oshib qoldi. Kuz chekinib, gish kirgan,
yomg‘irli kunlar boshlanib, kechga tomon
ayoz ta’siri sezilayotgan paytlar edi. Qishlog-
da ma’raka o‘tkazishning gashti boshqacha.
Hamma xizmatga bel bog‘lab, beminnat yor-
damga kelaveradi. Qozon-o‘choq, samovar
deganlarini keltirishga barcha birdek bosh
qo‘shgan.

Ertasi kuni azon palladan oshpazlar
doshqozonlarda osh damlab, tong yorish-
masdan hozirlab qo‘ygan. Jarchining sahar
chaqirig‘idan so‘ng uzog-yagindan birin-
ketin mehmonlar kela boshladi. Katta hovli
o‘rtasiga keng joy qilingan. Mehmonlarni

n__'

Bahodir YUSUPOV,
O ‘zbekiston Respublikasi Prezidentining
Namangan viloyatidagi Xalq qabulxonasi mudiri

kutib olarkan, Ibrohim ota goh-gohida os-
monga garab qo‘yardi. To‘y qizig‘ida yomg‘ir
yog‘ib qolmasa bo‘ldi edi, deya qovog‘i osil-
gan qora bulutlarga xavotirli nazar tashlardi.
Bir oz o‘tib, gaydandir sovuq shamol tur-
di. To‘yning avj pallasi. Yor-yor aytilib, ke-
linni kutib olish boshlandi. To‘satdan kelgan
yomg'‘ir esa barchasini barbod gildi. Qo‘lbola
tortilgan elektr simi uzilib, hofizning ovozi
chigmay qoldi. Shatur-shutur yog‘ayotgan jala
birpasda hamma joyni loy qildi. Eng qizigi,
kelinni olib kelayotgan mashina yo‘l o‘rtasida
loyga botdi-qoldi. Qancha harakat qilmasin,
oldinga siljiy olmadi. Tizza bo‘yi loydan yengil
mashinani chiqarib olishning o‘zi bo‘lmaydi.
To‘y sohiblari rezina etik olib kelib, kelinga
kiydirgancha bir amallab, yangi xonadonga
yetakladi. Yaxshi kun bilan tabriklash istagida
kelgan mehmonlar ketay desa, hamma joyni
suv bosib, ko‘cha loyga botgan. Ketmay desa,
xijolatda. Ba’zilari kelganiga pushaymon

Xalq gabulxonalari jismoniy va yuridik shaxslarning huqugqlarini himoya giluvchi, ularga eng yaqin,
xalqchil demokratik institutga aylandi. Zero, har bir murojaat Xalq gabulxonalari tomonidan chuqur

tahlil etilgan holda o‘rganib chiqgilmoqda.

bo‘lib, oyoq kiyimi suvga botgan bir ahvolda
ketib borardi. Shu orada tobi qochgan keksa
kampirni traktorga mindirib, shifoxonaga olib
ketishdi. Bunyod etilganiga yillar bo‘lgan tib-
biyot punktining ahvoli ancha xarob, shifo-
korlarning o‘ziga ko‘mak kerak paytda biror
bemorga yordam berish ham mushkul. Shu
bois, traktor ham ko‘p to‘xtab turmay, yo‘lini
tuman markazi tomon davom ettirdi.

Mirishkor tumanidagi “Oltin boshog” ma-
halla fuqgarolar yig‘inida yagin-yagingacha
to‘ylar shu tarzda o‘tib kelayotgandi. O‘tgan
2023-yilda esa barchasi barham topdi. Ma-
halla “Obod xonadon — obod ko‘cha — obod
mahalla” dasturi doirasida yangi gqiyofaga
kirdi.

— Yoshim yetmishga yaqinlashyaptiki, bu
yaqin orada biror marta gishlog‘imizga e’tibor
garatilganini eslolmayman, — deydi ma-
halla nuroniylaridan biri Ibrohim Toshqulov.
— Bu hududga aholi ko‘chib chigganiga
girq yildan oshib qoldi. Shuncha vaqtdan
buyon o‘zimiz bir amallab elektr tortdik.
Qo‘lbola simyog‘ochlarimizni har uch oyda
almashtirishga majbur edik. Ko‘chalarni ayt-
maysizmi. Qishlog‘imizga bir kelgan odam
qgaytib kelmaslikka harakat qilardi. Aynigsa,
gish paytlari ahvol judayam og‘irlashardi.
Salgina shamol esishi bilan chiroq o‘chardi.
Bolalarimizga katta-katta etiklarni kiydirib,
maktabga jo‘natardik, kelgunicha xavotirda
edik. Biror joyda elektr simi uzilib, bolalar
bilmasdan ushlab olmasin, deya ko‘zimiz
ko‘chada bo‘lardi. Rostini aytsam, mahal-
lamiz bunchalik obod bo‘lib ketadi, deb
o‘ylamagandik. Bugun bizga ko‘pchilikning
havasi kelmogda. Hech bir shahar markazidan
golishmaydi. Ishonmasangiz, kechki paytda
kelib, qishlog‘imizni bir ko‘ring, ganchalik
chiroy ochgani guvohi bo‘lasiz. Birorta eski
simyog‘och golmadi, hammasi yangisiga al-
mashtirildi. Hatto quyoshdan quvvat oladigan
ko‘cha chiroglarigacha o‘rnatildi. Bundan
mamnun bo‘lmay bo‘ladimi?

| | | SHIFO MASKANI

Mehmonali To‘rayev tibbiyot texnikumini
tugatib, ishga kelganida mahallada shifokorlik
punkti yo‘q edi. Keyinchalik gishloq vrachlik

YANGILANGAN

_—_— l 1 lu él t-:-,-‘r h“. A
-4,,-:«. «ff""‘t s

- _-1

.:vf"ilji

.....

O° LGANLAR H\KOYAS\

Hozir tibbiyot muassasamiz shahardagi
hech bir shifoxonadan qolishmaydi.

punkti sifatida yangi bino barpo etildi.

Uchta gishloqg ahliga xizmat ko‘rsatish
uchun bunyod etilgan QVPda tibbiyot xodim-
lari yetishmasligi bois, bir ozi ishlardi. Go-
hida kechasi bilan shu yerda yotib qolib, tuni
bilan odamlarning dardiga darmon bo‘lishga
intilardi. Keyinchalik qishlogning uch-to‘rt
gizi hamshiralikka o‘qib kelib, unga yordam
berdi. Ammo bino ta’mirtalab bo‘lib qolgandi.
Ayniqsa, kuz-qish fasllarida bu yerda ishlash-
ning imkoni bo‘lmay qoldi. Bittagina xonaga
pechka o‘rnatilgan, o‘tin yoqib isitilar, lekin
bemorlarga sharoit yo‘q edi. Shunday bo‘lsa-
da, oz kasbiga sodiqligi bois, xonadonma-
xonadon yurib, odamlarning dardiga darmon
bo‘lishdan to‘xtamadi.

— Mahallamiz tuman markazidan 35 kilo-
metr olisda, — deydi Mehmonali To‘rayev. —
Hududda uchta gishloq bo‘lib, hammasi tar-
goq joylashgan. Bir gishlogdan ikkinchisiga

borish uchun kamida 10-12 kilometr yo‘l yu-
rish kerak. Shifokorlik punktimiz esa yarogsiz
holga kelib qolgan. Qish kunlarida bemorlarga
ko‘mak berish uchun ancha vaqt yo‘qotilardi.
Shuning uchun ko‘pincha shu yerda yotib,
odamlarga yordam berishga harakat gilardim.
Gohida ahvoli og‘ir kishilarni qo‘shni ma-
hallaga yoki tuman markaziga jo‘natishga
majbur bo‘lardim. Yog‘ingarchilik paytlari
gishloq oralab yurishning imkoni bo‘lmasdi.
Ancha yildan buyon zamonaviy shifo maska-
nimiz bo‘lishi orzusida yurardik. O‘tgan yili
eski punktimiz ham yangi giyofaga kirgani
biz, shifokorlar uchun ham, aholi uchun ham
juda yaxshi bo‘ldi. Abgor bino ta’mirlanib,
xonalar tibbiy jihozlar bilan ta’minlandi. Bun-
dan tashqari, kunduzgi vaqtda muolaja olish
uchun sharoitlar gilindi. Hozir tibbiyot muas-
sasamiz shahardagi hech bir shifoxonadan
golishmaydi.

SARGARDONLIK

— Mahallamiz 2014-yilda tashkil etilgan,
— deydi “Oltin boshoq” MFY raisi Xolmu-
rod Asadov. — Lekin o‘n yilga yagin mahal-
laning tayinli idorasi yo‘q edi. U binodan
bunisiga sargardon yurardik. Ba’zan joy
yo‘qligi uchun ko‘chada ishlagan vaqtlari-
miz bo‘ldi. Shukrki, islohotlar shamoli biz-
ga ham yetib keldi. Obodonchilik dasturiga
birinchi navbatda mahalla idorasini qurib
berish kiritilganini eshitib quvondik. Hozir
yangi binoda mugqobil energiya manbalaridan
foydalangan holda ishlayapmiz. Hagiqatan,
mahallamiz obod manzilga aylandi. Masalan,
suv saglash hovuzimiz yarogsiz holga kelib
golgani bois, bir necha yildan buyon ichimlik
suvini ancha olisdan tashib keltirardik. Das-
tur doirasida hovuz ta’mirlandi. Butunlay ya-
rogsiz holga kelib qolgan simyog‘ochlarimiz
o‘rniga 200 ta yangi temir-beton ustun, 2 ta
yangi transformator o‘rnatildi, mavjud uchta-
si joriy ta’mirdan chiqarildi. 5 ming metrga
yangi elektr simi tortildi. Bilasizmi, shu
paytgacha mahallamizda avtobus yoki taksi
kutish uchun biror joyda bekat bo‘lmagan.
Yangi bekat qurilib, foydalanishga top-
shirildi. 1994-yilda bunyod etilgan makta-
bimiz binosi qayta ta’mirlanib, shu kungacha
ishlamay kelayotgan isitish tizimlari to‘liq
yangilandi. Qish paytlari xonalar sovuq, bo-
lalar tez-tez kasal bo‘lardi. Bugun issiqgina
sinfda o‘qishmogda. Shuningdek, yangi mini
stadion, vorkaut maydonchasi qurildi. Non
va non mahsulotlari ishlab chiqarish, tikuv-
chilik sexlari ochildi. 10 kilometrdan or-
tiq ichki yo‘lga shag‘al yotgizilib, tartibga
keltirildi. Bir qismi asfaltlandi. Umuman, na-
fagat mahallamiz, balki ko‘ngillarimiz ham
obod bo‘ldi. Shunday mahallamiz borligidan
odamlarimiz faxrlanmogqda.

Mahallada dastur doirasida gilingan ishlar-
ni ko‘zdan kechirarkanmiz, hech bir yo‘nalish
e’tibordan chetda golmagani guvohi bo‘ldik.
Bundan tashqari, kattagina bog‘ yaratilib, ekil-
gan 16 mingdan ortiq daraxt hudud ko‘rkiga
yanada ko‘rk bag‘ishlab turibdi. Muhimi,
aholi farovonlikdan xursand. Magsad sari qi-
lingan harakat samarasi bu yerda yashayotgan
har bir kishining yuzida, ko‘zida aks etib tur-
ganini anglash qiyin emas.

Albatta, “Obod xonadon — obod ko‘cha
— obod mahalla” dasturi bu bilan to‘xtab qol-
maydi. Aksincha, hali ko‘p manzillarga chiroy
berib, odamlarni xushnud etadi.

ORTDA QOLDI

Akbar RAHMONOY,
“Yangi O‘zbekiston” muxbiri

Xalq gabulxonalari jismoniy va yuridik shaxslarning huquglarini
himoya qiluvchi, ularga eng yaqin, xalqchil demokratik institutga
aylandi. Zero, har bir murojaat Xalq qabulxonalari tomonidan
chuqur tahlil etilgan holda o‘rganib chiqilmoqda. Zarurat
tug‘ilganda esa boshqa tegishli davlat idoralari bilan hamkorlikda
hal etilyapti. Ayniqsa, sayyor va ommaviy gabullar o‘tkazish, yoshlar
bilan muloqotlar, joylardagi muammeolarni chekka gishloglarga
borib, uyma-uy yurib o‘rganish yaxshi samara bermoqda.

Xalq gabulxonasi vakillari, eng avvalo,
murojaat sababi, uni yuzaga keltirayotgan
omillar, shart-sharoitlarni to‘liq ko‘rib chiqa-
di. Bu esa, birinchidan, takroriy murojaatlar-
ning oldini oladi, ikkinchidan, bir turdagi
murojaatlarni hal gilish amaliyoti samarador-
ligini oshiradi.

O‘zbekiston Prezidentining Namangan
viloyatidagi virtual va Xalq gabulxonalariga
o‘tgan yili 89,1 mingta murojaat kelib tushdi.
Murojaatlar 2022-yilning mos davrga nis-
batan 10 foiz kamaydi.

Eng ko‘p murojaat ichimlik suvi, ichki
yo‘llar va infratuzilmani yaxshilash kabi
maishiy muammolar yuzasidan bo‘ldi. O‘tgan

yili viloyat mahallalariga ajratilgan 2,1 tril-
lion so‘mning magqsadli sarflanishi bu kabi
muammolarni yechish yo‘lidagi dastlabki qa-
damdir.

Yana bir muhim yangilik Xalq qabul-
xonalari huzurida huqugshunoslar, mahalla
raislari, ziyolilar, ijodkorlar, jurnalistlar va
blogerlardan tarkib topgan “Xalq ovozi” ja-
moatchilik kengashlari faoliyatini samarali
yo‘lga qo‘yish maqgsadida ijtimoiy tarmoglar-
da “Xalq bilan muloqot” guruhlari ochilgani-
dir.

Murojaatlar bilan ishlashda tizimli nazorat
va hisob berish amaliyoti muhim ahamiyatga
ega. Ana shu maqsadda eng ko‘p e’tirozlarga

MUROJAATLAR
KO‘PAYISHIGA SABAB

QABULLARNI VAQTIDA O‘TKAZMASLIK, FUQAROLARNI

XABARDOR QILMASLIK, MAVHUM JAVOBLAR

——

sabab bo‘layotgan masalalarni muhokama gi-
lish uchun xalq deputatlari hududiy kengash-
lariga sektorlar va tashkilotlar rahbarlarining
murojaatlar bilan ishlash holati yuzasidan 58
ta, hokim yordamchilari faoliyatining nati-
jadorligi to‘g‘risida 180 ta axborot Kkiritilib,
264 nafar rahbarning hisoboti eshitildi.
Shuningdek, o‘tgan yilda ko‘plab tashki-
lotlarning murojaatlar bilan ishlash faoliyati
o‘rganildi. O‘rganish yakuniga ko‘ra, tegishli

davlat idoralari va tashkilotlariga 300 ga ya-
gin tagdimnoma, 325 ta taklif va gariyb 900 ta
ko‘rsatma berildi. Natijada 183 xodim ogoh-
lantirildi, 232 xodim intizomiy, 136 nafari
ma’muriy javobgarlikka tortildi, 14 xodim
lavozimidan ozod etildi.

Sektorlar, davlat organlari va tashkilotlari
rahbarlarining shaxsiy sayyor gabullari Xalq
gabulxonalari bilan kelishilgan va tasdiglan-
gan jadvallar asosida tashkil etilmogda. Xu-
susan, o‘tgan yili to‘rt mingga yaqin sayyor
ommaviy qabul o‘tkazilib, fugarolarning 13
mingdan ortiq murojaati qanoatlantirildi.

Ta’kidlash lozimki, gabullarning joyida
va vaqtida o‘tkazilmasligi, ulardan fuqarolar-
ning bexabarligi yuqori idoralarga murojaatlar
ko‘payishiga sabab bo‘ladi. Qabullarda mav-
hum, “ko‘rib chigish belgilandi”, “nazoratga
olindi”, shuningdek, boshqa idoralarga “vako-
latingiz doirasida ko‘rib chiqib, murojaatchi-
ga javob yo‘llashingizni so‘rayman”, kabi ja-
voblar berilishi murojaatlar oshishining yana
bir sababidir. Sayyor gabullarni to‘g‘ri tashkil
etish, o‘tkazish va samarali natijadorlikka
erishish magsadida viloyat Xalq gabulxo-
nasi tomonidan sektorlar rahbarlariga tegishli
ko‘rsatmalar berib kelinmoqda.

O‘tgan yili bu yo‘nalishda yana bir yax-
shi an’ana yo‘lga qo‘yildi. Endilikda sek-

tor rahbarlari tomonidan sayyor qabullar
o‘tkaziladigan mahallaga belgilangan mud-
datdan oldin borilib, u yerdagi ahvol, aholi xo-
nadonlari, muammolar chuqur o‘rganilgandan
keyin qabullar boshlanyapti.

2023-yili aholi muammolarini o‘rganish
tizimini takomillashtirish hamda ushbu soha-
dagi ishlar samaradorligini oshirish borasida
har bir tuman va shaharda tanlangan bir ma-
hallani ijtimoiy-igtisodiy yuksaltirish, xusu-
san, shu mahallada yashovchi fuqarolarning
muammolarini hal etish orqali murojaatlarga
barham berish yuzasidan tegishli tavsiya va
dasturlar ishlab chiqildi.

Xususan, “Bir xalq gabulxonasi — bir
mahalla” mezoni asosida Namangan shahrida
“Yakkatut”, Namangan tumanida “Mirish-
kor”, Kosonsoyda “Yangi yo‘1”, Mingbulogda
“Qozoqovul”, Norinda “Yuqori jo‘ja”, Popda
“O‘rta marg‘izor”, To‘rago‘rg‘onda “Bir-
lashgan”, Uychida “Soku”, Uchqo‘rg‘onda
“Kattachek”, ~ Chortogda  “Mustagillik”,
Chustda “Qoratepa”, Davlatobodda “Gulo-
bod”, Yangi Namanganda “Mehnatobod” va
Yangiqo‘rg‘onda “Sohibkor” mahalla fugaro-
lar yig‘inlari tanlab olinib, ko‘chalar obodon-
lashtirildi, xonadonlarning tashqi va ichki
fasad qismi, tomorqalari tartibga keltirildi.

Bundan tashqari, “Eng orasta xonadon”,

“Eng gulzor xonadon”, “Eng kitobxon xo-
nadon”, “Eng sportsevar oila”, “Mahalla-
ning eng bilimdon bolasi”, “Eng sermahsul
o‘gituvchi”, “Eng saxovatli tadbirkor”, “Mini
futbol: ko‘chalararo mahalla birinchiligi” kabi
turli ko‘rik-tanlovlar va sport musobaqgalari
o‘tkazildi.

Mingbuloq tumanining Qizilqum, Norin
tumanining Qo‘shariq, To‘raqo‘rg‘on tuma-
nining Zarbdor, Pop tumanining Nurobod, Uy-
chi tumanining Gulzor mahallalarida “Obod
xonadon”, “Obod ko‘cha” va “Obod mahalla”
mezonlari asosida qurilish-ta’'mirlash ishlari
amalga oshirildi. Eng muhimi, har bir xo-
nadonning ma’naviy sohadagi imkoniyatla-
rini rivojlantirish orqali yuksalishiga erishish
bosh magsad qilib olindi. Masalan, aholining
ma’naviyati hamda huquqiy savodxonligini
oshirish maqsadida namunaviy tarzda xo-
nadonlarda kitob javonlari tashkil etildi.

Bundan tashqari, aholi giziqishlari asosida
sog‘lomlashtirish burchaklari paydo bo‘ldi.
Unda turnik, boks qopi, shaxmat-shashka
hamda stol tennisi o‘rnatildi, ko‘chalarda,
har bir xonadon oldiga ekologik madaniyatni
oshirish maqsadida chiqindi qutilari qo‘yildi.

Hududlarda ijtimoiy-ma’naviy ~muhitni
yaxshilash, bu boradagi ishlarni targ‘ib qi-
lish maqsadida viloyatning barcha tuman va
shaharlarida uch avlod uchrashuvi tashkil
etilayotgani ham o°‘z samarasini bermoqda.

Oldimizda turgan yana bir muhim vazifa
mahalla yettiligi ko‘magi bilan yurtdoshlari-
miz turli idoralarga qatnab, sarson-sargardon
bo‘lib yurishining oldini olish, murojaatlarni
joyida, xonadonbay o‘rganish orqali hal etish
choralarini ko‘rish, eng muhimi, faoliyat sa-
maradorligini yanada oshirish, xalq bilan
muloqotni tashkil etishda davlat idoralari va
aholi orasida mustahkam ko‘prik vazifasini
bajarishdir. Zero, bu tuzilma fugaro va davlat
o‘rtasidagi adolatli, tezkor va ishonchli mas-
kanga aylanishi kerak.



FIN@E| 0 ZBEKISTON

@ WWW.yuz.uz f yuz.uznews 4 yuz_official yuz.uz_news u yuz

D
D

Ammo shunday insonlar ham borki, baxtsiz hodisa
tufayli yurishdan butunlay mahrum bo‘lib qolganiga
garamay, hayotning har bir lahzasini oliy in’om deb
biladi. Yarimtagina vujudi bilan tinim bilmay mehnat
giladi. Har bir kuniga shukrona aytadi. Imkoniyatlari
cheklangan bo‘lsa-da, amaldorlarning eshigi oldida
sarg‘ayib, ko‘mak so‘rashni o‘ziga or biladi. Hatto
berilgan imtiyozlarni olishdan ham iymanadi. Sizga
hikoya gilmoqchi bo‘lgan qahramonimiz — Yuqori
Chirchiq tumanida istigomat giluvchi, birinchi guruh
nogironi Marat Qurbonov ana shunday ko‘ngli
kemtik, ammo shijoati baland insonlardan biri.

U haqgida eshitganimda, to‘g‘risi, aravachaga

u hayot bizga omonat. Uni qanday yashab
oftishto;zimizgaﬁbog‘liq. Hayotda jismonan o
sog‘lom bo‘lsa-da, jamiyatda o‘z o‘rnini topa __
/Elnhﬁ-g"@lgaddhéha? To‘rt muchasi sog$bo‘lajs
turib} idorama-idorama.yordam so‘rab yurganlar-chi?g

Bugun O‘zbekiston atalmish katta bir oilaning 65 foizini tashkil gilgan
farzandlaridan el-yurt umidi katta. Shu bois, yosh avlodning ta’lim olishi, kasb-hunar egallashi uchun

keng sharoit va imkoniyatlar yaratib berilmoqda.

tugatib, Yuqori Chirchigdagi iqtisodiyot kollejiga
o‘gishga kirgan. 2006-yilda tumandagi tekstil
fabrikasiga operator bo‘lib ishga joylashdi.
Kelajagini bunyod etish yo‘lida ishlab, pul yig‘di.
Bu orada chirchiqlik hamshira Dilbar bilan tanishib,
ko‘p o‘tmay oila qurishdi. Qizi Aida dunyoga keldi.
Hammasi yaxshi ketayotgandi. Ammo baxt va
baxtsizlikning orasi bir gadam, deyishadi. Shunday
baxtiyor damlarda o‘z hovlisidagi daraxtdan gilos
terishga chiqgan Marat bexosdan oyog'i sirpanib,
baland shoxdan qulab tushdi...

Barcha ko‘rgiliklar shundan so‘ng boshlandi.
Shifokorlar tekshiruvlardan keyin umurtqa sinishi

“mixlanib qolgan” odam ganday qilib bir yo‘la
ikki-uch kasbning boshini tutadi, deb o‘ylab
qoldim. Lekin tuman hokimligi matbuot kotibi
Mahpal Aytmatovaning “Opa, shu yigit hagida
nimadir yozsangiz, uning hayoti, mehnati, matonati
yoshlarga ibrat bo‘larmidi”, degan so‘zlaridan so‘ng
uning hamrohligida Maratning uyiga yo‘l oldik.

Qahramonimiz yashaydigan Taraqqiyot
mahallasi ichki ko‘chalaridan o‘tib, yo‘l chetidagi
kichkinagina kosiblik do‘koni oldida to‘xtadik. “Bu
Maratning ishxonasi, u shu yerda ishlaydi, uyidan
bir kilometr olis, lekin yozning issig‘ida ham,
gishning sovug‘ida ham ishini kanda gilmaydi”,
dedi hamrohimiz.

Chog‘roqgina shinam hovlida bizni Marat
Qurbonovning ayoli Dilbar va ukasi Yodgorbek
qarshi oldi. Marat xuddi eski gadrdoni bilan
ko‘rishganday quyuq so‘rashdi. Og-sarigdan kelgan,
istarasi issiq bu yigit bilan so‘rashar ekanman, uning
samimiy nigohlari ortida allaganday mahzunlikni
ilg‘adim.

Shu payt dadasining yelkasiga osilgan gizaloq
uning qulog‘iga nimalarnidir shivirladi.

— Aida ko‘zimning oqu qorasi. Uning beg‘ubor
va shodon kulgilari meni yashashga, kuchli
bo‘lishga undaydi. Bir vaqtlar men ham sog‘lom
edim. 2012-yilda ro‘y bergan baxtsiz hodisa tufayli
12 yildirki yura olmayman. Yillab davolandim.
Do‘xtirlarning “Siz oyoqqa turib ketasiz, fagat sport
bilan shug‘ullanishingiz kerak”, degan so‘zlariga
ishonib, yillar davomida tinimsiz harakat gqildim,
barcha urinishlarim teskari natija berdi, — deydi
Marat. — Yurish nari tursin, yanada bemajol
bo‘lib, gayta jarrohlik stoliga yotdim. Bugungi
imkoniyati cheklanganlarga yaratilayotgan shart-
sharoitlar ilgariroq bo‘lganida edi. Qo‘lim kaltaligi,
ro‘zg‘ordagi yo‘qchilik tufayli oz vaqtida yaxshi
davolana olmaganman. Lekin Xudoga ming shukrki,
kech bo‘Isa-da, hukumatimizning biz kabi yordamga
muhtojlarga g‘amxo‘rligi, Yuqori Chirchiq tumani
hokimligi va o‘zim yashab turgan mahallamning
ko‘magi bilan kichik ustaxonamga ega bo‘ldim.
Kosiblik, charxchilik gilaman, eski velosipedlarni
tuzataman. Nasib gilsa, bu yil oliy o‘quv yurtiga
hujjat  topshirmoqchiman.

Marat Qurbonov 2003-yilda o‘rta maktabni

Oramizdagt odamlat

tashxisi bilan jarrohlik amaliyotini boshlaydi. Ular
Maratni ilk bor jarrohlik stoliga yotqizib, onasi va
yaginlariga “O‘g‘lingiz, albatta, yurib ketadi”, degan
so‘zni aytganida uning og‘riqdan titrayotgan tanasiga
kuch, majolsiz lablariga tabassum ingandi. Ammo...

U olti oy dam uyda, dam shifoxonalarda gayta
va qayta davolandi. Shifokorning “Sport bilan
shug‘ullaning, harakat giling, albatta, yurib ketasiz”,
degan gaplariga ishonib, naq 4 yil tinimsiz harakat
qgildi. Aravachada qolib ketishni, bir umr yura
olmasligini xayoliga ham keltira olmasdi. U chekkan
azoblarini ko‘rgan onaizori va ayoli pana-panada
jim ko‘z yosh to‘kkani ham chin.

Samarasiz harakatlar ogibatida beliga qo‘yilgan
biriktiruvchi mexanizm qiyshayib ketib, yana
jarrohlik stoliga yotishga majbur bo‘ldi. Qayta
operatsiya chog‘ida beliga qo‘yilgan bog‘lovchi
jismni olib tashlashdi. Shundan so‘ng sog‘lig‘i yana
ortga ketdi...

Marat bilan bilan suhbatlashar ekanman, uning
gilayotgan ishlari, intilishlari va ezgu niyatlari
bir sog‘lom kishining magqsadlaridan tiniqroq
va buyukroq ekaniga tan beraman. Yaxshiyam
yurtimizda kechayotgan islohotlar yolqini u singari
yoshlar hayotiga kechroq bo‘lsa ham yorug‘lik,
orzulariga keng qanot berdi. Onasi O‘g‘iloy opa
bilan bo‘lgan suhbatimiz esa juda mahzun kayfiyatda
o‘tdi. Guldek yoshligini tul ayol siymosida
yashab o‘tgan, hayotning ming bitta zarbasidan,
mehrsizlikdan, nohaglikdan ko‘ksi zardobga to‘lgan
onaxonning mungli hikoyasi nechog‘liq ayanchli
bo‘lmasin, qog‘ozga tushirishga majburmiz. Zero,
ganoat ortida farog‘at, mashaqqat so‘ngida rohat,
shukronalik izidan saodatli kunlar kelishini hamma
ham bilavermaydi. Bilsa ham, boriga shukr, yo‘g‘iga
sabr gilishga jur’ati, saboti yetmaydi. Shuning uchun
ham onaxonning o‘tmishini, har ganday holatda ham
turmush tarziga shukrona keltirib yashaganini va
farzandlarini ham mehnatga chorlaganini bir hikmat,
ba’zilar uchun esa kerakli ibrat, deya qog‘ozga
ko‘chiraverdik.

— Aslida, bolalarimning bolaligi to‘kis va tekis
o‘tmagan. Turmush o‘rtog‘im olamdan o‘tgach,
katta o‘g‘lim 6 yoshda, Maratim 4 yoshda, kenjam
tug‘ilish arafasida beva qoldim. Keksa gaynotam
va gaynonam ham turmush o‘rtog‘imning erta
vafotiga chiday olmay, kuyib, gqaddi dol bo‘lib, vafot

etdi. Keng hovlida voyaga yetmagan farzandlarim
bilan yolg‘iz qoldim. Bolalarimni bogish, ko‘proq
pul topish ilinjida har ganday og‘ir mehnatdan
gochmadim. Bozorda, dalada ishladim. Turmushdagi
giyinchiliklar va yetishmovchiliklar farzandlarimni
ham erta ulg‘aytirdi.

Eh singlim, nimasini aytay, o‘sha vaqtlarda “Bu
ayol uch farzandi bilan yolg‘iz qoldi, bolalari yosh,
kiyimi, o‘gishi, yeguligi uchun nimadir sharoit
gilib beraylik, tirgak bo‘laylik, hech bo‘lmasa,
savob bo‘ladi-ku”, deydigan birorta mard insonni
uchratmadim.

Farzandlarim ulg‘ayib, endi og‘zim oshga
yetganda Maratjonim bu ahvolga  tushdi.
Shifoxonalarga yotish uchun hujjat olishimiz, har
yili qayta ko‘rikdan o‘tishimiz ham juda tashvishli
va asabbuzarlikdan xoli emasdi. Yura olmasligini
bilishsa-da,  hujjatlarni ~ oylab  cho‘zishardi.
Eshiklarda do‘xtir gabulini kutib, yarim kunlab
sarg‘ayib, och-nahor qolib ketardik. Alloh bor ekan,
mana yorug‘ kunlarga ham yetib keldik.

Endi bizlar emas, hokimiyatdagilar, mahalla
idorasidagilar ~ “tinchmisizlar,  yaxshimisizlar”,

deb holimizni so‘rab kelishadi. Aslida, bu ko‘ngil
bir og‘iz shirin so‘zga mahtal. O‘g‘lim jamiyat
qurshovida va sog‘lom hayotda o‘zini ancha o‘nglab
oldi. Ruhiyati ham tetik. Bir sog‘lom odamdan aslo
kam emas. Shuning uchun ham o‘g‘limni nogiron
deb hisoblamayman, — deydi O‘g‘iloy opa.

Darhagiqat, mamlakatimizda olib borilayotgan
izchil islohotlar epkini Marat kabi insonlarga keng
imkoniyatlar eshigini ochib berdi. Otangga bor,
onangga bor, deb oylab ovorayu sarson bo‘lishlar,
ba’zi bir rahbarlarning birgina imzosiga mahtal
bo‘lib kutishlarga barham berildi.

O‘g‘iloy opa bilan uzoq suhbatimizdan so‘ng
xayrlashish uchun yana uning xonasiga kirdim. U
menga samimiy tabassum bilan bogar ekan, gapini
shunday yakunladi:

— Opa, bir narsani ochiq aytishim kerak, buni
gazetangizda, albatta, yozib chiqaring. Bundan 10 yillar
avval yuqori lavozimda ishlaydigan kattakonlardan
birortasi ham darvozamizni taqillatib, ko‘ngil so‘rab,
hol so‘rab kelmagan, yordam bermagan. Yolg‘on
bo‘Imasin, o‘sha vaqtdagi ishxonamiz rahbari rahmi
kelganidanmi yoki odamgarchilikdanmi, bir-ikki marta
yordam berganday bo‘ldi.

— Qolim kaltaligi, ro‘zg‘ordagi yo‘qchilik tufayli
vaqtida yaxshi davolana olmadim, — deydi Marat
Qurbonov. — Biz uchun butun hayotini bag‘ishlagan
onam, ko‘ngil qo‘yib, orzu-havaslar bilan menga
umrini baxshida etgan rafigam, bir yoshida “dadajon”,
deya til chiqargan-u, ammo yelkamda opichib yura
olmagan yolg‘iz qizimning orzularini ro‘yobga
chigarish uchun ham nogironman, demasdan tanu joni
sog‘ odamlarday mehnat gilyapman.

Uydagilar “Qo‘y, urinma, o‘zingni asra”,
deyishsa, xo‘p, deyman-u, jim o‘tira olmayman.
Qo‘ni-qo‘shni va boshqa mahalladagilar ham
eshigimni qoqib kelaveradi. 2015-yilda yiqqan
pulimga aravacha sotib oldim. Ungacha uyda
sudralib yurdim. Hovliga  chiqish azobini-ku,
aytmay qo‘ya qolay.

Bir yoqda onam, bir yogda turmush o‘rtog‘im,
akam va ukam meni deb ancha giynaldi. Shunday
vaqtlarda gayerga borishni, kimdan yordam kutishni
bilmay qolganman. 2022-yilda esa davlatimiz
tomonidan yana bitta bepul aravacha berishdi.
Aslida, hammamiz bu sinovli dunyoda ojizmiz. Biroq
bugun niyatlarim mo‘l, ustaxonamda mijozlarim
ko‘p. Hatto shogirdlarim ham bor. O‘zimni fagat
oilamga emas, jamiyatga ham kerakli ekanimni his
gilganimda ba’zan ko‘zlarimga yosh keladi. Lekin
bu ilgarigidek xo‘rlik emas, ro‘shnolik ko‘z yoshlari!
Yaginlarimdan boshga hech kimga keraksizman, deb
o‘ylab, o‘z dardimga o‘zim qovrilib yashardim. Endi
esa meni, oilamni, farzandimni o‘ylab, biz uchun
g‘amxo‘rlik qiladigan, gayg‘uradigan, boshimizni
silaydigan suyanchig‘imiz — davlatimiz rahbari
bor! Shu bois, egilgan boshim ham, gaddim ham
tiklanyapti. Aminmanki, men shu yurtga kerakman!

Marat bilan suhbatlashar ekanman, bir hagiqatni
anglab yetdim. Hayotga teran va sog‘lom tafakkur
bilan yondashish salomatlikdan ham muhimroq
ekan. Fagatgina to‘xtab qolgan va o‘ziga ishonmagan
insongina hamma narsadan quruq qoladi.
Magolamiz gahramoni kabi insonlar ibrati mudroq
galblarni uyg‘otib, tiyrak yashashga, yashaganda
ham mazmunli yashashga, yangilanish davrining har
bir imkoniyatidan unumli va samarali foydalanishga
undayveradi.

Gulichehra DURDIYEVA,
“Yangi O ‘zbekiston” muxbiri
Toshkent viloyati

‘llab-quvvatlash yil

iznesni qo

pr”” 2024-yil — Yoshlarvab

BIRLASHSAK —

Inson yerga nihol ekib, uning baravj o‘sib ketishini, soyasi
va mevasidan bahramand bo‘lishni niyat qiladi. Farzand
ham niholga giyes. Unga bolalikdan yaxshi ta’lim-tarbiya
berib, kelajak kamolini ko‘rishni, yuksak fazilatlar egasi

bo‘lib yetishishini istaymiz.

Bugun O‘zbekiston atalmish katta
bir oilaning 65 foizini tashkil qilgan
farzandlaridan el-yurt umidi Kkatta.
Shu bois, yosh avlodning ta’lim
olishi, kasb-hunar egallashi uchun
keng sharoit va imkoniyatlar yaratib
berilmogqda.

Prezidentimiz “O‘zbekistonning har
bir farzandi xalqimizning birdamligi,
mamlakat yaxlitligi uchun kurashib
yashashni 0‘z hayotining ma’nosi deb
bilmog‘i kerak. Biz bir bo‘lsak — ya-
gona xalqmiz, birlashsak — Vatan-
miz”, deya yoshlarga murojaat qilmog-
da, ularni uyg‘oqlikka chorlamoqda.

Ayni paytda Andijon viloyatidagi
salkam 3 million 400 nafarga yaqin
aholining 800 mingini 14-30 yoshlilar
tashkil qgiladi. Bu katta kuch bo‘lish
bilan birga, o‘qish, tarbiya, muntazam

ish bilan ta’minlanishi kerak bo‘lgan
keng aholi qatlami. Shu ma’noda,
yoshlarning ongu tafakkurini bun-

lik fazilatlari bilan to‘ldirish, gal-
bida yurt ishiga daxldorlik hissini

yodkorlik, fidoyilik, tashabbuskor- I?‘;

kuchaytirish eng zarur vazifalar l’-; .

sanaladi.

Bugungi kunda Yoshlar va

biznesni  qo‘llab-quvvatlash yili 0(_ '

munosabati bilan o‘tkazilayotgan
“Yoshlar haftaligi”da Andijonning har
bir o‘g‘il-qizi ishtirokini ta’minlashga
butun digqat-e’tibor jalb gilingan.

Viloyatdagi ta’lim  muassasala-
rida o‘quvchilar, talabalar, uyush-
magan yoshlar vakillari ishtirokida
gator madaniy-ma’rifiy va sport tad-
birlari bo‘lib o‘tdi. Tadbirga mahal-
lalardagi 30 yoshgacha bo‘lgan aholi
gatlami  belgilangan  reja-tadbirlar
asosida jalb gilindi. Jumladan, Andi-
jon shahridagi Prezident maktabida
viloyatdagi umumta’lim maktablar-
ining 500 ga yaqin “Ittifoq” va “Ka-
malak” tashkilotlari sardorlari bilan
uchrashuv o‘tkazildi. Viloyat hokimi
sardorlarning taklif va tashabbuslarini,
g‘oyalarini tingladi.

Ular orasida til o‘rganish, inno-
vatsion g‘oyalar ustida ishlayotgan,
o‘zlariga yaratilgan  sharoitlardan
unumli foydalanib, natijalarni qo‘lga
kiritayotgan yoshlar borligi yanada
quvonarli. Xususan, 8-sinf o‘quvchisi
Shirina To‘rayevaning ingliz tilini
puxta o‘rganib, 8 ball bilan IELTS
sertifikatini qo‘lga kiritgani tahsin
aytishga arzirli natija. Bunday yosh-
larimiz viloyatda ko‘p. Uchrashuvda
hokim yoshlarning fikr-mulohazala-
rini, muammolarini eshitdi. Mavjud
muammolarga yechim topish bo‘yicha
mas’ul tashkilot va idora rahbarlariga
tegishli ko‘rsatmalar berildi.

Chekka hududlardagi yoshlarning
xorijiy tillarni o‘rganishga bo‘lgan

gizigishini oshirish magsadida Baliqchi
tumanidagi “Vebking” o‘quv markazi-
da “Ibrat farzandlari” loyihasi koordi-
natorlari va loyihada ishtirok etayotgan
yoshlar bilan uchrashuv tashkil etildi.
Uchrashuvda “Ibrat akademiya” mobil
ilovasi orqali yoshlarga xorijiy tillarni
onlayn o‘rgatib kelayotgan mutaxas-
sislar yoshlarga til o‘rganishning aha-
miyati, xorijiy tillarni o‘zlashtirishda
e’tibor garatilishi lozim bo‘lgan jihatlar
haqida trening o‘tkazdi.

Haftalik davomida o‘tkazilayotgan
tadbirlar yanada qo‘r oldi. Yoshlarni
harbiy-vatanparvarlik ruhida tarbi-
yalash magsadida Andijon shahridagi
harbiy gismda “Ochiq eshiklar kuni”
o‘tkazildi. Yoshlar harbiylar hayoti,
ularga yaratilgan shart-sharoitlar bilan
yagindan tanishdi. Bundan tashqari,

- o ey
Xo‘jaobod tumanidagi harbiy-dala
o‘quv maydonida Baliqchi va Bulog-
boshi tumanidagi profilaktik hisobda
turuvchi va jinoyatchilikka moyilligi
bor yoshlar ishtirokida bir kunlik har-
biy mashg‘ulotlar tashkil etildi.

Yoshlar ma’naviyatini ~ yuksalti-
rish, ularning kitobxonlik madaniyat-
ini oshirish va kitobxon yoshlar safini
kengaytirish bugun yana dolzarb tus
olgan masala. Andijon davlat univer-
sitetida yozuvchi Javlon Jovliyev asari
asosida suratga olingan “Qo‘rgma”
gisqa metrajli filmi namoyishi hamda

. VATANMIZ!

Yoshlar ishlari agentligining “Muto-
laa” loyihasi tagdimoti barchada katta
taassurot qoldirdi.

Andijon shahar Abu Ali ibn Sino
nomidagi jamoatchilik tibbiyot texni-
kumida professional ta’lim muassasa-
lari o‘quvchilari o‘rtasida Yoshlar ish-
lari agentligi kubogi uchun “Zakovat”
intellektual o‘yini ham gizg‘in muno-
zaralarga boy bo‘ldi. Bundan tashqari,
Qo‘rg‘ontepa tumanida “Zukko kitob-
xon”, Paxtaobod tumanida “Qizlar
marafoni” tashkil etilib, bu tadbirlar-
ning har birida 300 dan ortiq yoshlar
ishtirok etdi.

Xotin-gizlar o‘rtasida sportni rivoj-
lantirish magsadida tuman va shahar-
larda qizlar ofrtasida “Ichki ishlar
boshgarmasi boshlig‘i kubogi uchun”
voleybol musobaqasi o‘tkazildi. Ushbu
musobagalarda mahallalarda istiqomat
giluvchi 30 yoshgacha bo‘lgan 2000 na-
fardan ziyod xotin-gizlar gamrab olindi.

Nafaqat “Yoshlar haftaligi” doirasi-
da, balki har doim yoshlarga e’tibor qa-
ratish, ular bilan muntazam uchrashuv-
lar tashkil etish, muammolarini, taklif
va mulohazalarini o‘rganishga alohida
e’tibor qaratilmoqda.

2023-yilning ~ 23-dekabr  kuni
Andijon viloyati hokimi Shuhratbek
Abdurahmonovning  yoshlar  bilan
uchrashuvi bo‘lib o‘tgan edi. Unda
yoshlar viloyat rahbari bilan muloqot-
ga kirishib, o‘z taklif va mulohazala-
rini bildirgandi. Ulardan biri 12 yoshli
Asadbek Roziqov 0z mahallasida ku-
tubxona tashkil qilish orzusi borligini
aytgan.

Qarangki, gisqa fursatda Asadbek-
ning orzusi ushaldi. Bugun Andijon
tumanining Teraktagi mahallasida 12
yoshli o‘quvchi rahbarligida mahalla
kutubxonasi bor.

Uchrashuvda Marhamat tumanidagi
40-umumta’lim  maktabi o‘quvchisi

\ yoshlarning davlat boshgaruv organ-
% lari faoliyatini, umuman olganda,
& \ ularning qanday ishlashini oz

ko‘zi bilan ko‘rishni xohlashini
bildirgan edi. Mazkur taklif
viloyat hokimi tomonidan
go‘llab-quvvatlangan.  Kuni
kecha ushbu  tumandagi
bir guruh faol yoshlar An-
dijon viloyati hokimligiga
keldi. Ular viloyat hokimi
o‘rinbosarlari, kotibiyatlar va
guruhlar faoliyati bilan yagqin-
dan tanishib, ozlarini qgiziqtirgan
barcha savollarga javob oldi.

Bir so‘z bilan aytganda, bu-
gun Andijon viloyatidagi yoshlar-
ga e’tibor, takliflarini, loyihalarini
qo‘llab-quvvatlash, sharoitlar yaratish,
muammolarini o‘rganish va ijobiy hal
etish bo‘yicha aniq, manzilli rejalar ha-
yotga tatbiq etilmoqdaki, bu davlatimiz
rahbari aytganidek, birlashib yagona
xalg, bir VATAN bo‘lish uchun gilina-
yotgan ezguliklarga omildir.

Rasuljon KAMOLOY,
“Yangi O ‘zbekiston” muxbiri



6 ‘ MA’NAVIYAT

2024-yil 3-fevral, 25-son

Ushbu ezgu tashabbus asosida o‘zbek ham-
da turkiy tilda so‘zlashuvchi xalqlar adabiyo-
tining yuksak namunalaridan xalqimizni bah-
ramand qilish, ulug‘ ota-bobolarimiz va turkiy
xalglar buyuk allomalari, adiblarining boy ada-
biy merosi, shuningdek, bugungi zamonaviy
adabiyotining sara namunalarini bir majmuada
jamlash magsadida Vazirlar Mahkamasining
2022-yil 26-sentabrdagi farmoyishiga muvo-
fig, Turkiy tilda so‘zlashuvchi davlatlarning
milliy adabiyoti namunalaridan iborat 100 jild-
lik “Turkiy adabiyot durdonalari” asarlar maj-
muasi nashr etildi.

Majmuani tayyorlashda 200 dan ziyod tar-
jimon ishtirok etdi. O‘zbekiston Yozuvchilar
uyushmasi tomonidan yana 100 dan ortiq ad-
abiyotshunos va matnshunos olim, adib, mu-
harrir va rassomlar nashrga tayyorlash, chop
etish ishlariga jalb qilindi.

QADIMIY ILDIZI. ARI TUTASH
QALBLAR OHI-LA YANGRADI

— Muhtasham majmuaning tagdimoti
2023-yili Boku shahrida tashkil etilgan kitob
ko‘rgazma-yarmarkasi doirasida hamda Tur-
kiyadagi xalgaro anjumanda yuqori darajada
o‘tkazilib, xalqaro e’tirofga sazovor bo‘ldi, —
deydi “O‘zbekiston” nashriyoti bosh muharriri,
shoir va tarjimon Muhiddin Omon. — Shaxsan
mening o‘zim ushbu majmuadagi Ozarbayjon
xalq shoiri Samad Vurg‘unning she’rlarini
mas’ul muharrir sifatida nashrga tayyorladim.
Zamonaviy Ozarbayjon she’riyati antologiyasi
uchun esa XX asr boshlarida yashab ijod etgan
shoir Mirza Hasan Qorabog ‘iyning g‘azallarini
o‘zbek tiliga tarjima gildim.

'/ Lugma
STOSHKENTDAN UY OLISH

“Yangi O ‘zbekiston” muxbiri

Muxtasar TOJIMAMATOVA,

Har bir satrida jafokash ona xalqining dardu hasratini kuylagan,
oydin kunlarini orzu gilgan elparvar shoir Samad Vurg‘un she’riyati hali yana necha-
necha avlod nazm ixlosmandlari ko‘ngliga ezgulik urug‘ini gadab, ularni insoniy kamolot

yo‘liga boshlayveradi.

2019-yil 15-oktabr. O‘zbekiston Respublikasi Prezidenti Shavkat
Mirziyoyev shu kuni Ozarbayjon poytaxti Boku shahrida bo‘lib

o‘tgan Turkiy davlatlar hamkorlik kengashining yettinchi sammitida
tashkilotga a’zo davlatlar adabiyotining eng sara namunalaridan iborat
“Turkiy adabiyot durdonalari” nomli 100 jildlik kitoblar turkumini har
bir mamlakatning ona tilida nashr etish g‘oyasini ilgari surgan edi.

Shuningdek, “Zamonaviy o‘zbek she’riyati”
antologiyasiga ham Muhiddin Omonning bir
turkum she’rlari kiritilib, mazkur 100 jildlik
majmuaning mualliflari gatoridan joy oldi.

Aytish mumkinki, nashr nafagat Turkiy
davlatlar tashkiloti a’zolari, balki butun dunyo
ijodkor ziyolilari, adiblari, adabiyotshunoslari
va kitobxonlari uchun ham munosib tuhfa,
bir so‘z bilan aytganda, tarixiy voqea bo‘ldi.
Yangi O‘zbekistonning ma’naviyat va ma’rifat
sohasida olib borayotgan ulkan islohotlarining
yorgin namunasi, olamshumul natijasi sifatida
gabul qilindi.

ELPARVAR SHOIRNING
O‘LMAS MEROSI

Mazkur asarlar majmuasiga umumtur-
kiy adabiyotning qadimgi davrlardan to shu
kunga qadar yaratilgan eng yetuk namu-
nalari, O‘zbekiston, Turkiya, Qozog‘iston,
Qirg‘iziston, Ozarbayjon, Turkmaniston va
Vengriyaning atoqli shoir, adib va mutafakkir-
lari asarlari kiritildi.

Ushbu adabiy xazina o‘z mohiyatiga ko‘ra
nafagat Markaziy Osiyo, balki butun turkiy tilli
davlatlar orasida ilk bor ro‘yobga chiqarilgan
yirik adabiy loyihaning amaliy ifodasi, boshqa-
cha aytganda, yangi O‘zbekistonning chin
ma’nodagi ma’naviyat mahsuli, xalgimizning
gardosh xalqlar va ularning so‘z san’atiga
nisbatan ko‘rsatilgan yuksak hurmat-ehtiromi
ramzidir.

Majmuada barcha turkiy tilli xalqlar adabi-
yoti vakillariga keng va munosib o‘rin beril-
gan. Xususan, jami 117 nafar shoir va adibga
alohida jild ajratilgan. 52 nafar ijodkorning
asarlari o‘ziga zamondosh, uslubi va yo‘nalishi
jihatidan yagin va hamohang bo‘lgan boshga

adib va shoirlar bilan bitta jildga kiritilgan.
Mazkur 100 jildlikda jami 1018 nafar adib va
shoirning ijodiy ishlari gamrab olingan.

— Majmuaning o‘zim mubharrir sifatida
nashrga tayyorlagan 63-jildida atoqli ozarbay-
jon shoiri, dramaturg va jamoat arbobi Samad
Vurg‘un ijodi o‘quvchilar hukmiga havola
etilgan, — deydi shoir va tarjimon Muhiddin
Omon. — U 1943-yilda Ozarbayjonda xiz-
mat ko‘rsatgan san’at arbobi, 1945-yilda esa
Ozarbayjon Fanlar akademiyasi akademigi,
1955-yilda Ozarbayjon xalq shoiri unvoniga
sazovor bo‘lgan. Shoirning ijodiy faoliyati
1924-yilda boshlangan. Otash yurakli ijodkor
dastlab ozarbayjon she’riyatiga kirib kelayot-
gan formalizm ko‘rinishlariga garshi kurash-
gan. Xususan, uning “Shoirning gasami”,
“Fonar” she’riy to‘plamlari, “26”, “Basti”,

“Toliston” va “Mug‘on” dostonlarida XX asr-
ning 30-yillaridagi mehnat va kurash romanti-
kasi 0z ifodasini topgan.

XALQLAR O‘RTASIDAGI
QARDOSHLIK TUYG‘ULARI
TARANNUMI

Samad Vurg‘un ijodida “Voqif” she’riy dra-
masi alohida o‘rin tutadi. Unda X VIII asrda ya-
shagan ozarbayjon shoiri Vogifning mashaqqa-
tli hayoti va ijodiy faoliyati katta mahorat bilan
tasvirlangan. Shuningdek, Nizomiyning “Xus-
rav va Shirin” dostoni asosida yozilgan “Far-
hod va Shirin” dramasi ham ozarbayjon teatr
san’ati rivojida muhim rol o‘ynagan. “Xonlar”
she’riy dramasi, “Ona so‘zi”, “Oygun”, “Negr
so‘zlaydi” dostonlari hamda “Yondirilgan kitob-
lar” she’riy to‘plami shoirning xalq orasidagi
shuhratini yanada oshirdi.

Insonparvarlik, vatanparvarlik, xalqglar
o‘rtasidagi qardoshlik va do‘stlik tuyg‘ularini
tarannum etish Samad Vurg‘un ijodining
g‘oyaviy asoslarini tashkil etadi.

FIN@EI O ZBEKISTON

Tarjimon Muhiddin Omonning
ta’kidlashicha, Samad Vurg‘un ozarbayjon
she’riyatida zamonaviy til va uslub shakllani-
shiga katta hissa qo‘shgan. U Nizomiy Ganja-
viy, Alisher Navoiy, Shota Rustaveli, Aleksan-
dr Pushkin, Taras Shevchenko, Maksim Gorkiy
kabi jahonga mashhur adib va shoirlarning
asarlarini ozarbayjon tiliga mahorat bilan tar-
jima gilgan. Shoirning bir qancha she’r va dos-
tonlari o‘zbek tilida nashr etilgan.

Jumladan, ushbu “Turkiy adabiyot dur-
donalari” majmuasiga kiritilgan saylan-
maga shoirning o‘zbek tilida 1953-yilda
“O‘zdavnashr” nashriyotida chop etilgan “Tan-
langan asarlar”, 1978-yilda G‘afur G‘ulom
nomidagi Adabiyot va san’at nashriyotida chop
etilgan “Yurakdagi so‘z” hamda 1990-yilda
dunyo yuzini ko‘rgan “To‘rt so‘z” kitoblari
asosida tartib berilgan.

Albatta, shoirning she’r, ballada va doston-
laridagi ayrim lavhalar bugungi kun nugtayi
nazaridan juz’iy qisqartirish va tahrirlar aso-
sida taqdim etildi. Kitobga kiritilgan asarlarni
o‘zbek adabiyotining ustoz shoir va tarjimon-
lari Mirtemir, Nasrullo Oxundiy, Ahmad Bobo-
jon hamda Razzoq Abdurashid o‘zbek tiliga
o‘ta nozik did, ajib zarofat va mahorat bilan
o‘girgan.

Noyob majmuadan, shuningdek, 1953-yilda
chop etilgan “Tanlangan asarlar” nashri uchun
O‘zbekiston xalq shoiri, atogli dramaturg va
adabiyotshunos Magsud Shayxzoda qalami-
ga mansub so‘zboshi ham o‘rin olgan. Zero,
unda zakiy adib tomonidan Samad Vurg‘un
ijodining tub ildizlari, mazmun-mohiyati, asl
maslak-muddaolari juda teran va muxtasar
tarzda ochib berilgan. Ayni shu jihatlariga
ko‘ra Shayxzodaning ushbu maqolasi bugungi
kun o‘quvchilari uchun ham o‘ta qimmatlidir.

Zero, har bir satrida jafokash ona xalqining
dardu hasratini kuylagan, oydin kunlarini orzu
gilgan elparvar shoir Samad Vurg‘un she’riyati
hali yana necha-necha avlod nazm ixlosmand-
lari ko‘ngliga ezgulik urug‘ini qadab, ularni
insoniy kamolot yo‘liga boshlayveradi.

“KELUR NAVOGA KO‘NGIL
FURQATINGDA

SHOMU SAHAR”

Mirza Hasan Qorabog‘iy XIX asrning ik-
kinchi yarmida Ozarbayjonning Qorabog’
viloyatiga qarashli Shusha shahrida yashab,
ijod etgan. Bu dilbar shoir Fuzuliy va Navoiyni
o‘ziga birdek ustoz deb bilgan. Uning ijodiy
merosida Navoiy va Bobur she’riyatining
ohanglarini ilg‘ash u qadar mushkul emas.
Qorabog‘iy ozarbayjon, fors va hatto o‘zbek
tilida ham g‘azallar yozgan. Uning fors va
ozarbayjon tillarida bitilgan g‘azal, masnaviy,
ruboiy, qit’a, tarkiband, taxmis va tamsillari-
dan tarkib topgan umumiy olti ming baytdan
ortigroq keladigan devoni mavjud.

— Mirza Hasan  Qorabog‘iyning
g‘azallarini o‘zbek tiliga o‘girishimga sabab,
shoir o‘zini Alisher Navoiyning shogirdi deb
bilgan va mutafakkir bobomiz ijodini juda
gadrlagan, — deydi Muhiddin Omon. — U
Navoiydan ilhomlanib, o‘zbek tilida ham
gazallar bitgan. Shoir g‘azallarining asl sar-
chashmasi Alisher Navoiy ijodi bo‘lgani uchun
ularni tarjima qilish u qadar giyin kechmadi.
Darvoge, uning o‘g‘li shoir Xalil Yuzbashov
ham Navoiy asarlarini ozarbayjon tiliga tarji-
ma qilgan. Ana shu jihatlar sababli men Mirza
Hasan Qorabog‘iyning g‘azallarini alohida
ehtirom bilan tarjima qildim... Ayniqsa, uning
yor hajrida intizorlik chekayotgan oshiq tilidan
bitilgan mana bu misralari juda yoqdi:

Kel, ey hayoning timsoli,

yori g‘amguzorim, kel,

Kel, ey anisi, dili zori beqarorim, kel!

Kelur navoga ko‘ngil furqatingda

shomu sahar,

Tutib jahonni sarosar, fig‘onu

zorim, kel!

Ketibdur sabru garorim,

yo‘golmish tobu tabon,

Kel, ey ko‘zum, azizim, togatim,

garorim, kel!

Ustoz shoir Mirtemir tarjimasidagi bir
she’rida ozarbayjon shoiri Samad Vurg‘un
“Yuraklarga ohang solgan nay bo‘la olsam”,
deydi. Muhiddin Omon kabi mohir tarjimonlar
o0‘zbek tiliga o‘girgan misralar ham adabiyotga
shaydo yuraklarga ohang olib kirsin, xalglari-
miz o‘rtasida do‘stlik, birdamlik rishtalari
yanada mustahkam bo‘lsin, deymiz.

)

Har kim farzandi uchun jon koyitib yasharkan-da. Quvvatqul aka
ham o‘g‘li Panjivoy poytaxtga o‘qgishga kirgandan keyin tashvishlari
ko‘payganini bot-bot ta’kidlab qo‘yadi...

Aslida, bola deganning kamxarj payti
maktabda o‘qiydigan davri bo‘larkan.
Yozning oxirida bir tugqan qo‘yni sotib,

kiyim-kechak qilib berasiz, kelgusi yilgacha
o‘sha qo‘yning bolasi yetilib qoladi. Uch
o‘g‘il kiyimlarni zinama-zina kiyaveradi —

to‘ng‘ichga olib berilganini kenjatoy yirtadi.
Bu ham oila gadrdonligi falsafasi.

Eh-he, bolalar o‘quvchilik paytlarida
osmonda uchib yurar ekansiz — pul
yig‘'moq,  yig‘ilgan pulga  nimadir

olishni o‘ylamoq... Quvvatqul o‘shanda
o‘ylagan-u, lekin mo‘ljalni sal boshqacha
olgan ekan. Orttirganiga mashina olib, u
eskirsa, ustiga pul qo‘shib, yana mashina
olib yashayveribdi. Otasidan qolgan 20 sotix
hovli, gaynotasi bergan besh-o‘nta qoramol
— hech narsani o‘ylamas edi. Ha, qayerdan
bilibdi bu mushtday bolalar kelajakda
o‘qishga qiziqib, Toshkentga ketishini-yu
poytaxtdan uy kerak bo‘lishini!

Oshnasi Qadamboy esa pishiq chiqqan, bir
nimani bilganday, o‘shanda eski “Jiguli”sini
sotib, Toshkentdan uy olib qo‘yganini
garang-a! Bugun shu qo‘nalg‘ada o‘g'li
yashayapti. Qadamboyni u zamonda hech
kim pisand qilmasdi, lekin bugun qishlogda
manaman deydiganlarning ham Toshkentda

uyi yo‘q — borsa, biror garindoshi yoki
tanishining eshigini taqillatib o‘tiradi.

Zamon zamonligini qiladi, vaziyatdan
kelib chiqib, harakat qilgan yaxshi. Ehtiyoj
toki gonmaguncha, ehtiyojligicha qolaveradi.
Xullas, Toshkentdan uy kerak! Quvvatqul aka
ham 20 bosh qoramolning puliga mashina
pulini qo‘shib, Panjivoygauy olib berish uchun
Toshkentga keladigan bo‘ldi. Qarindoshdan
ko‘pi yo‘q, lekin kenja bojasinikiga borishni
afzal bildi. Hovur so‘nmasin dedi, chala-
chulpa mehmon bo‘lgan bo‘lib, boja ishdan
kelguncha uy gidirmoqqa chigdi.

Shu ko‘p gavatli uyning o‘zida bir e’lon
yopishtirilgan ekan: “Prodayotsya kvartira”.
Uy egasi rus bo‘lsa kerak, deb o‘yladi
avvaliga. Yutina-yutina telefon qildi —
gayerda, o‘zimizning qorako‘zgina o‘zbek
chiqdi. Quvvatqul akamiz Toshkentga
kunda kelib yuribdimi, qayerdan bilsin bu
shaharning odamlari rus tilida gapirishni
obro‘ deb bilishini. Sodda Quvvatqul-a!

KERAK

Mayli, dedi-da, uy haqgida gaplashgan
bo‘ldi. “Qirq ming” emish — so‘rab-so‘rab,
so‘mda qancha bo‘lishini ham bilib oldi.
Qimirlasa, qurbi yetadigan narx. Kechga
uyni ko‘rishga kelishib oldi.

Kechqurun mehmondorchilik — avjiga
chiqib, uy ko‘rish ham yoddan ko‘tarilibdi.
Ertasiga ertalab haligi odamga telefon qilib,
uyni ko‘rgani borsa, narx “qirq ikki ming”ga
aylanibdi. Shunday bo‘lib qoldi-da, deydi.
Quvvatqulning otasidan qolgan odati bor —
bo‘ralatib so‘kadi.

Hamma narsaning vaqt o‘tgan sari bahosi
pasaysa, poytaxtdagi uylarning narxi oy
sayin, hafta sayin emas, soat sayin osharkan.
Yana xijolat bo‘lish ham yo‘q — lo‘qgayib,
shunday bo‘lib qoldi-da, bu bozor, deb
turaveradi. Bojasining aytishicha, bundaylar
uy egasi emasmish, maklermi, bir balo,
deyilar ekan.

Quvvatqulning bundaylardan ko‘ngli
qolib,  surishtira-surishtira ~ yangi uy

qurayotgan bir quruvchi firmani topib bordi.
Sotuvchilari zap gapga o‘qigan ekan-da —
toza havoning hammasi shu ko‘p qavatli
uyda bo‘larkan. Narxi ham 2 xonali uy uchun
haligi “olibqochar”ning aytganidan pastroq.
Quvvatqulning sal ko‘ngli yorishdi. Borib
ko‘raylik-chi desa, haligi sotuvchilar baribir
gapga chechanligini isbot qildi — his-
hayajonsiz ohangda aytdji, ikki yillarda qurib
topshirishar ekan. Eng qizig‘i — qorasuvoq
holatda. Hozir chuquri (kotlavan) qazilyapti
ekan. Eh, Quvvatqul.. Shundaylarni
ko‘rganda o‘zini ham shu chuqurga ko‘mib
yuborgisi kelarkan odam. Dunyoda insof
golmadimi yoki inson qolmadimi?
Quvvatqulning ko‘ziga gishlogq
magazinida tegirmon uni narxini 10 ming
so‘mga oshirib, odamlardan malomatga
golgach, yana eski narxda sota boshlagan
Oltivoy insofliroq ko‘rindi. Axir u
odamlarning imkoniyatini tushungan edi-da.
Hamma besh qo‘lini og‘izga uraversa,
qo‘l bajaradigan ishlarni nima bajaradi?
Odamga aql to‘g‘rilik yo‘lida ishlatish uchun
berilgan. Bobosi shunday der edi har holda.
Quvvatqul aka hamon Toshkentdan
sotib olish uchun uy izlayapti, insofli,
diyonatli, uyga vijdonini ham qo‘shib
sotmayotganlarning uyini.

Jonibek ALIJONOV

gazetalari tahririyati” DM
MUASSIS:

Vazirlar Mahkamasi

“Yangi O‘zbekiston” va “ITpaBza Boctoka”

Oc‘zbekiston Respublikasi

Bosh mubharrir:
Salim DONIYOROV

Tahririyatga kelgan qo‘lyozmalar taqriz qilinmaydi va

muallifga gaytarilmaydi.

Gazetaning yetkazib berilishi uchun obunani rasmiylashtirgan

tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli
chop etilishiga “Kolorpak” MCHJ mas’ul.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — 343.

9725 nusxada bosildi.

Hajmi — 3 taboq. Ofset usulida bosilgan. Qog‘oz bichimi A2.
Bahosi kelishilgan narxda.

“Kolorpak” MCHJ bosmaxonasida chop etildi.

Bosmaxona manzili: O‘zbekiston, 100060.

Qabulxona: (71) 233-56-33

Devonxona va e’lonlar: (71) 233-70-98

E-mail: info@yuz.uz

Veb-sayt: www.yuz.uz: (71) 233-47-05

Toshkent, Yangi shahar ko‘chasi, 1-A uy.
Bosmaxona telefoni: (78) 129-29-29

Navbatchi muharrir: Munojat Mo‘minova
Musahhih: Nasiba Abdullayeva
Dizayner: Xurshid Abdullayev

O‘zA yakuni — 21:20 Topshirildi — 01:20

Manzilimiz:
100060, Toshkent shahri,
Shahrisabz ko‘chasi, 85-uy




